
TOSORINTSI YONIAGUERI
JOAN ORA INGANQUE

JESOQUIRISITO

Icomantégotéri Jesoquirisito.

1 Oca sanguenatégoténguicha ora Tosorintsi
icanqueri Jesoquirisito, ora yogagajineri
ironomire, aique yogagajinaro naro, yamai
nongomantaiguémiro obiro. Icogui Tosorintsi
cara irogobigue antagaisati quemisantatsiri ora
inanénguitsine omanapague quero ocosamaniti.
2 Aro tojai igltacaquina Tosorintsi aisati
Jesoquirisito. Icomanténaro aisati naniasantéro
ora yoniaguéna. 3 Tosorintsi iraganinaséretéri
ira  nibatiro oca nasanguenataiguémica,
aisati omagaro quemaigabaquerone. Carari
caninataque  aisati quero iquemasitaro;
inguemisantiro ora ocanqueri queronta
ocosamaniti ora inanénguitsine.

4Naro Joan nasanguenaquemiro oca obirojegui
quemisantatsiri timaigatsi 7 poeboroqué cara
Asiaqué. Yamai nongomantaiguémi: ainta
Tosorintsi pérosati cara icanta. Jirai itimi,
pérosati ainta yamai, pérosati cara inganquima
aiquenta. Nocoguini ingabintsaiguemi Iriro
aisati  nocoguini  iromagoriaséretagaiguemi.
Inganquemiro Iriro aisati Isére Ora coshoni
oguéri quemisantatsiri. > Aisati ingdbintsaiguémi
Jesoquirisito  Ira  catingasati  yogagajairo
ora icanqueri Iriro Tosorintsi, Ira Iritsita

cabiritajacha cara icamaque, aisati Iriro
Itingomisonori omagaro cobeingaripague
ira tingomibintabitacari imatsiguenga yaca
quibatsica. Tojal acantagueti eiro ora te
onganinate, carari tojai inintasantacai Quirisito,
icamobicdi, iraabiricdi yosaaséretancdiro iraraa.
6 Aisati ipegajai itingomi iragdantanequé
antsibatémari Iriro, aisati ipegajai saseriroti
anibabentaiguéri catingasatiqué Tosorintsi ira
acarati aquemisantaigui, = omanocotaiguéri.
Intsome angante: “Caninarisonori Atingomi
Jesoquirisito, intsome antingomintimari pérosati”.

7 Pinetsaigueri Quirisito.  Cara iribocapae
mingoriqué iraniaigabaqueri omagaro
matsiguenga, aisati iraegui péquégotéri jirai.
Aro intsorogaiganaque antagaisati timaigatsi
quibatsiqué iraraicotaiganaquersi. Aisonori
onganquima negaca. 8 Te imasiniatite Atingomi,
Irironta agabeiro omagaro. Pérosati cara icanta:
jirai itimi, pérosati ainta yamai, pérosati cara
inganquima aiquenta. Icanque Iriro: “Naro
parintacaro omagaro, aisati Naro carantérone
omagaro”.

Joan iniaquert Quirisito.

9 Yaca aintana naro Joan popiguemisantane.
Aroquenta aquemisanqueri Jesoquirisito,
itsipiriacagaigacai matsiguenga yaca quibatsica.
Aisati oguiaqueri Jesos antsibatimari
iragdantanequé. Aroquenta naquenguitsatague-
quero Irinibare Tosorintsi, aisati aroquenta
nocomantégotéri Jesoquirisito, ijoquena yaca
oboguesica jitacha Pdtimos. 10 Aro tomincoqué

namanocoqueri  Tosorintsi, omitocoquina
Isére naquengaseéretasantéri. Naniobéro ora
cantaca quisanitagantsi carari nagaguitaga.
Naquemobéro aiquero natisitaqué catsiguesonori
nibarintsi jatsaque jaanta ocancaro tiborentsi.
11Icanquena:

—Naro parintacaro omagaro, aisati Naro
carantérone. Pisanguenatiro omagaro ora
piniaque, aique pomagantéri omagaro ira
quemisantatsirijegui botoibiritari Quirisito cara
7 poeboroqué cara Asiaqué. Pomagantineri cara
Ejesoqué, Isimirinaqué, Péregamoqué, Tiatiraqué,
Sariresiqué, Jirarejiaqué, Iraoriseaqué.

12 Nanebintasitacari ira nibaquina.
13 Naniaquero ora yogantaro obotagantsi
ocarati 7 obetsicaga oro. Cara aganguisatiqué
naniaqueri inibaténa yoganguiriaca, Irianti
osigariJesoquirisito Ira paniacha Jonogaguiteque,
imatsiguengatapé. Iquiro  oquibiantsa
iguitsagare, aiti piné irisitigatsaquiro ineiqué,
obetsicaga oro. 14 Oquétaguisitasanoté ora iguisi
cataguisirosonori cantaca omegui. Iroonti
cantaca iguisi antiasiparisonori ira ogotasantatsiri.
Ora iroqui cantaca pamari cara pitairinga,
inetséro antagaisati, ig0quero omagaro igocai ora
aquianca. Aro iconijatomotanéna naro. 15 Ora
iguiti ocoboriatané aisati oquiraatané aisati
ocanca cara opotsoroti coshori cara tsitsiqueé.
Aroca iragatiquéri pairiraca iritaguéri. Inibati
catsiguesonori cantaca tojainija cara ojaritasanti.
Irianti cobeingari. 16 Ipogoqueri ibacosonoriqué
7 jonogasati. Picontetapéri ibagantequé isabirite

catsébarisonori pitirooti.  Yobariasanoté iboro
cantaca paba cara yobariasanoti porirerere.

17 Cara naniaqueri, nitéané iguitiqué, nacanaca
nagamaga, carari yotsagaquina ibacosonorique,
icanquena:

18 —Quero pitsorogui, Naanti Jesos. Naro
parintacaro omagaro, aisati Naro carantérone.
Naro caniatasantatsiri; nacamasantabitaca,
carari nacabiritaja aisati. Yamai pérosati
cara nanganquima nanganiataneé. Quero
nacamaji. Aisati naro cantégotérine matsiguenga
aroca ingamaque, queroca icami. Aisati
nangantocoqueri pairiraca jaténguitsine
Jonogaguitequé, aisa pairiraca jaténguitsine
osobiqué cara iridigué isére ira camatsine cagari
quemisantatsiri. 19 Yamai pisanguenatiro
oca piniaqueca, aisati ora inatsi yamali,
aisati pisanguenatocotiro ora noniaguémira
aiquenta. 20 Yamai nongomantémiro ora te pigote
carani. Piniaqueri 7 jonogasati nopogoqueri
nobacosonoriqué: icancari ira obatacagaiguiri
quemisantatsiri botoibiritina Naro cara 7
poeboropaguequé. Aisati ora 7 yogantaro
obotagantsi obetsicaga oro; icantaigari ibega
quemisantatsiri cara 7 poeboropaguequé.

2

Isanguenaquineriira omisantaiguiri quemisan-
tatsiri cara Ejesoqué.

1 Aisati icanquena Jesos:
—Pisanguenatineri ira omisantaiguiri
quemisantatsiri cara Ejesoqué: “Ira Quirisito

pogotaiguéri 7 jonogasati ibacosonoriqué
aisati yanéitané aganguisati 7 yogantaro
obotagantsi  obetsicaga  oro, icanquemi:
2 ‘Nig6tiro omagaro ora picantagueti, aisati
nigdquero cara popomiribinténaro ora
nococaquemi, te pitsirisimaro. Nigoque te
pinintacaguématiri ira cantatsi te onganinate.
Nigdque ipocasiquemi ira cantasitacha: “Naro
iragatane Quirisito”, carari piniantacari pigoqueri
irianti matobitaiguéri quemisantatsiri; te
pinintacaguiri inguenguitsate. 3 Nigdque aisonori
antsinisati pitsipiriobenquena te pitsirisimaro, te
pijoquiro ora picanquina. 4 Carari aiti patiro ora
te nanintobitimi: jirai pinintasantabiténa, carari
yamai te pinintasantina. @ Nogaséretocoquemi.
> Pinguenguema atiraca picanta jirai, te
pingantima yamai. Pinguenguema, pingantima
yacaqueroca, pingantajima pibega jirai cara
obiraini ~ piquemisanquina,  pinintasantina.
Queroca pinintajina, nopocasiquemi
nagabitsaquemiro ora pogantaro obotagantsi,
queroca picanta yacaqueroca. 6 Carari aiti
cara naniacaninataiguémi: te pinintacaguiri
ingantaguete ira Nicoraitaegui, piguiségotaigacari
aisa nacanta naro naguiségotaigacari. 7 Aitica
piguemita ora piquemanta, pinguemisantiro
ora ocomantaiguéri quemisantatsirijegui Ora
Isére Tosorintsi.  Jirai aiti Erénqué anchato
catimantague; arome irapéro jirai, pérosati
cara ingantimame inganiaté. Yamai aiti ora
cantaro canta caninaguiteroqué jonoqué
Tosorintsiqué. Ira agabeiro ora quimingaro
aisati ingantopiantinaro ora nococaqueri, noméri

intsimaquero oguitso anchato ora catimantague
jonoqué oganiatéri Jonogaguitequé pérosati’ ”.

Isanguenaquineriira omisantaiguiri quemisan-
tatsiri cara Isimirinaqué.

8 Aisati icanquena Jesos:

—Pisanguenatineri ira omisantaiguiri
quemisantatsiri cara Isimirinaqué: “Quirisito Ira
parintacaro omagaro aisati Ira carantérone, Ira
camabiténguicha aisati icaniatanai, icanquemi:

9 ‘Nigdtiro omagaro ora picanque, aisati nigéque
tojai picatsibiriquina, aisati teni pasintématima
pairoraca, carari aiti tojai pasi noguémiro
jonoqué nacasijaaquemiro. Aisati nigéque cara
icantocotaguetasiquimi ira cantasitémi: “Naro
jorio quemisantatsiri”. Carari cagari iriro,
irianti yasinta Satands. 10 Cara itsipiriacaquemi
iriro, quero pitsorogui. Iromingagarantaiguémi
obiro ira Satanas iromingamentoqué,
iraniantaiguémi omagaro cara piquemisantinaca.
Pitsipiriaigué 10 cataguiteri. Arotasha
pine omagaro ora nocomantémi, quero
pijocajiro cara piquemisanquina irooti cara
pingamobiquina, aro naganiatasantaimi pérosati
canta Jonogaguitequé, pintsibatasanténa. 11 Aitica
piguemita ora piquemanta, pinguemisantiro ora
ocomantaiguéri quemisantatsirijegui Ora Isére
Tosorintsi. Ira agabeiro ora quimingaro aisati
ingantopiantinaro ora nococaqueri, quero iati
Sharincabeniqué quero itsipireiro pamari’ ”.

Isanguenaquineriira omisantaiguiri quemisan-
tatsiri cara Péregamoqué.
12 Aisati icanquena Jesos:

—Pisanguenatineri ira obatacaguiri
quemisantatsiri cara Péregamoqué: “Quirisito Ira
picontétapé ibagantequé isabirite catsébarosonori
pitirooti, icanquemi: 13 ‘Nigdtiro omagaro
ora picanque, aisati nigéti cara pitiomoqueri
cara itimi tojai quemisantiri Satands, carari te
irojocaguimiro cara piquemisantina, coshoni
poguiatina. Jirai cara obirojeguiqué itimabeca
Antipas, icomantégotasanténa, icanque omagaro
ora nococaqueri, iroro yogamagaguéqueri ira
aguiataigueéri Satanas. Piniaqueri cara yOguéri
carari te pijocajiro cara piquemisantina Naro.
14 Troro canténguicha aitiro picantaguetiro ora
te nanintiro. Ainta iconoiquemi obirojeguiqué
ira ogomeantiro aisa icantari ibega Baram
jirai. Baram yogomequeri Barac; aique
icantaguetacagaiguéri jorio yamanaiguéri
ibabane Moabisati, ira cagari Tosorintsi,
irianti  yobetsicasita matsiguenga; aisati
intaguetiro tsinanepague te onguemisante.
Yamai ainta obiroqué ira ogomeantiro irootisati:
icanque: “Caninataque pomaniri ira yobetsiqué
matsiguenga, aisati caninataque pintiro
tsinanepague ora cagaro pijina”. Teni ingomeite
cara yogomeante. 15 Aisati pinintacaqueri
obiroqué 1ira ogomeantatsi aisa ocantaro
irogomeantane Nicoraitaegui ira naguisanijinti
naro ora yogomeanti. 16 Pinguenguema,
pingantima yacaqueroca. Queroca pijocajiro
ora quimingaro, najatasitaiguémi nanguiséri
ira piconoica te inganinate. Nacaraqueri
nangasitigatéri nasabiritequé ora contetatsi
nobagantequé. 17 Aitica piguemita ora pique-

manta, pinguemisantiro ora ocomantaiguéri
quemisantatsiri Ora Isére Tosorintsi. Ira agabeiro
ora quimingaro aisati ingantopiantinaro ora
nococaqueri, noméri ora irapé ora mana te
oneingani yamai oganinaséretiri: iroonti cantaca
nopasitaigacari jirainisati ora jitacha mana.
Aisati noméri cataro mopé, nasanguenaquineri
iroraiiripajiro mopéqué; irogdquero iripajiro iriro,
carari basini quero igétiro’ ”.

Isanguenaquineriira omisantaiguiri quemisan-
tatsiri cara Tiatiraqué.

18 Aisati icanquena Jesos:

—Pisanguenatineri ira obatacaguiri
quemisantatsiri cara Tiatiraqué: “Quirisito Itomi
Tosorintsi, Ira pinanta iroqui ocantaro pamari
cara pitairinga aisati iguiti coboriarisonori,
icanquemi: 19 ‘Nigétiro omagaro ora picanque,
nigoquimi pinintobaca aisati piquemisanquina,
aisati pomitocotaiguéri pomatsiguenga, aisati
pitsipiriobenquinaro ora pomirintsitomoquemi.
Aisati nigétiro cara picantasantéro yamai
ora nococaquemi; pabiséro ora picanque
jirai. 20 Carari aiti picanque ora te nanintiro:
pinintacaquero  ora  tsinane  quimingaro
ogomequeri quemisantatsiri ora te onganinate.
Iroonti cantaca Jesabel jirai iina Ajab quimingari
itingomi jorio. Aisa ocantaro Jesabel jirai
oca tsinaneca ocantasita: “Nocomantégoteri
Tosorintsi”, carari ~ pamatobitaiguéri  ira
nasintaiga. = Pogomequeri intaguetiro tsinane
cagaro iina aisati pogomequeri iraaguéri ibatsa
ira yOguineri ibabaneegui, ira yobetsicasita

matsiguenga. 21 Noguiabecaro onguenguemame
ongantajimame yacaqueroca, carari te oninte
ojocajiro cara oniobintiri sérari ira cagari
ojime. 22 Yamai nongomantémi: noanaitirota,
natsipiriacaguiro.  Aisati ira quemisanquero
queroca ijocajiro cara iniobintéro, aisati
cara ijocanéna Naro, natsipiriacagaiguéri
iriro. 23 Aisati nopoguiriaiguéri ojaniquite;
irorota iroglontima antagaisati quemisantatsiri
cara nigoltasantiro omagaro iquengaigaca
matsiguenga aisati nigotasantiro antagaisati
ora icogaigué. Caninaroca ora icantagueti,
aro nangabintsaiguéri; carari teca onganinate
natsipiriacaqueri. 24 Carari obirojegui Tiatirasati,
teca piguiatiro Jesabel, teatisati pigotiro
irogomeantane Satands, caninataque ora
picanque, quero nacantimi basini. 25 Pérosati
cara pingantima pinguemisantina irooti cara
nopocaje. 26 Tra agabeiro ora quimingaro
aisati ingantopiantinaro ora nococaqueri irooti
cara nopigaima, noméri intingomibintaiguéri
tojai matsiguenga. 27 Cara icanquina Naro
Pabati nantingomibintasantaiguéri omagaro
matsiguenga, aisati ira agabeiro quimingaro
inganquina nibega  Naro, nanganqueri
intingomibintaiguéri matsiguenga, nanganqueri
cobeingari, iragabeinari  antagaisati ira
te inguemisantina. Iripoguiriaiguéri aisa
inganquimaro pibega cobiti cara piporoqui.
28 Aisati noméri jonogasati  conijatatsi
coniamaniqué. Piguiaténaca aro coshoni noguémi
noniaguémi Naati, pigoOtasanténa. 29 Aitica



YoniaguériJoan 3:1 X YoniaguériJoan 3:4

piguemita ora piquemanta, pinguemisantiro
ora ocomantaiguéri quemisantatsiri Ora Isére
Tosorintsi’ ”.

Isanguenaquineriira omisantaiguiri quemisan-
tatsiri cara Sdriresiqué.

1 Aisati icanquena Jesos:

—Pisanguenatineri ira omisantaiguiri
quemisantatsiri cara Sdriresiqué:  “Quirisito
Ira pinanta Isére Tosorintsi Ora coshoni
oguéri quemisantatsiri, aisati Ira pogoqueri
7 jonogasati, icanquemi: ‘NigoOtiro omagaro
ora picanque, aisati nigoque ijitasitaiguémi
obiro quemisantatsiri, carari naniaiguémi
te pinguemisantasantina tojainta pitsoingui.
2 Pigamema. Pisintsibiritiro ora piquemisanque
quero pomaguisantiro. Naniaquemi cara te
pomoncaratiro ora icocaquemi Tosorintsi.
3 Pinguenguero ora yogomequemi jirai ora
piquemobé. Pinguenguero, pingantajima
yacaqueroca, pinguemisantiro. Queroca
pagama, najatasiquemi natsipiriacaquemi. Te
pigote atiraca ongantima najatasiquemi; aisa
nangampémari cosirinti cara te pigdte atiraca
ongantima iriboqué ingositapémi. 4 Ainta
tojai tsoengatsiri obirojeguiqué Sariresisati,
carari ainta arosantaanti quemisanquina
itimi caninasati. Cara picantaguetiro ora te
onganinate aisa posigaro piguitsagare cara
poguebatsitiro. Irianti ira quemisanquina te
iraguebatsitiro iguitsagare. Naro nanganqueri
ingagueiguéro iguitsagare catari iranéitacaquina

naniacaninatérinta. > Ira agabeiro ora quimingaro
aisatiingantopiantinaro ora nococaqueri, inguéro
iguitsagare catarosonori. Quero nasetajineri
iripajiro cara nasanguenatocoqueri jonoqué.
Aiti  osanguenatagueca iripajiro omagaro
timaiguénguitsine pérosati cara Jonogaguitequé.
Aisati nongomantégotéri iriro  Pabatiqué:
“Iriro ica iquemisanquina, nasincari”. Aisati
nongomanteéri ira ironomireegui Pabati. 6 Aitica
piguemita ora piquemanta, pinguemisantiro
ora ocomantaiguéri quemisantatsiri Ora Isére
Tosorintsi’ ”.

Isanguenaquineri ira omisantaiguiri quemisan-
tatsiri cara Jirarejiaqué.

7 Aisati icanquena Jesos:

—Pisanguenatineri ira obatacaguiri
quemisantatsiri cara Jirarejiaqué: “Icanquemi
Jesoquirisito Ira caninarisonori tenta
ingantaguetématiro ora te onganinate, aisati
Ira nibatatsi ora aisonori, imatsiguenga David
itingomi jirai, itingomibintasantacdi. Inganque
pairi jaténguitsine Jonogaguitequé aroquenta
iquemisanqueri Iriro, aisati inganque pairi
quero iati tenta inguemisantiri Tosorintsi. Te
pairi basiniatitirone Irinibare. Iriro cantémi:
8 ‘Nig6tiro omagaro ora picanque. Jirai nigaquemi:
“Pinguenguitsatiro Nanibare, nomitocoquemi”.
Aro piquenguitsaquero irooti yamai. Tigueti
ingantimi iraguimairentimi. Te pisintsisérete,
teatisati pintojaigue, carari piquemisanquero
Nanibare te popasiquitiro. Picomantaguetaiguéri
matsiguenga: “Naquemisanqueri Quirisito

Natingomi”; te popasiquitocotina. 9 Ainta
quemisantaiguéri Satands, iguisaneinquimi.
Iriati matobiantatsiri cantasitacha: “Naroegui
jorio, naquemisanqueri Tosorintsi”. Teni
inguemisante, itsoigani. Aiquenta naretaca-
gaiguémari obiroqué, irobaticagueritotasipémi.
Nogotacaguiri cara nanintasantimi  obiro.
10 Ttsipiriacaquemi, carari pérosati picanquero
ora nacanquemi, te pitsirisimaro. Iroro
nangabintsaguétémi, quero pineiro oquibeguinte
atsipiriagantsi ora aiquenta naniantaiguémari
antagaisati timaigatsi quibatsiqué. Nogoontémari
atiraca ingantaiguéma aroca inguemisanquina.
Omomiritsitomotaiguémari omagaro mat-
siguenga, carari obiro nojocaicobenquimi, quero
opomirintsitomotimi. Quero ocosamaniti cara
nopogopae. 11 Pingantimani pinguemisantina
arota quero pairi jocaguimirone cara
piquemisanquina, aro ndganémi Jonogaguitequé,
pintsibaténa, nomémi ora caninarosonori. 12Ira
agabeiro ora quimingaro aisati ingantopianti-
naro ora nococaqueri, nantimacagasanotéri
cara itimi Tosorintsi, quero yogaguémata
cara parigotiqué. Aisati nasanguenaquero
ichotaiqué iripajiro Tosorintsi irogOonténgani
cara irianti irasi Tosorintsi; aisati intimaque
iboeborotequé Tosorintsi Irorai Jerosarén
ora paniénguichane Jonogaguitequé, irianti
Jerosaresati;  aisati nasanguenaquero nasi
nopairo irorai ora iroglonténgani cara iriro
nasi nomatsiguenga. 13 Aitica piguemita
ora  piquemanta, pinguemisantiro  ora
ocomantaiguéri quemisantatsiri Ora Isére

Tosorintsi’ ”.

Isanguenaquineriira omisantaiguiri quemisan-
tatsiri cara Iraoriseaqué.

14 Aisati icanquena Jesos:

—Pisanguenatineri ira omisantaiguiri
quemisantatsiri cara Iraoriseaqué: “Ira
Quirisito imoncaraquero ora icanque; te
iromatobitémate, iroonti icomantégotéri
Tosorintsi ora aisonori; aisati iparintacaro
antagaisati ora yobetsiqué Tosorintsi.  Iriro
cantémi: 15 ‘Nigdtiro omagaro ora picanque.
Pinguemisantasantérome ora nococaquemi,
nosiacagantémirome ora catsiringajari; pitsoin-
guéname, nosiacagantémirome ora catsingajari.
Carari nigdquemi cara te pinguemisantasantinaro
ora nococaquemi, teatisati pitsoingasantina;
iroro nosiacagantémi sabogajari. 16 Quero
picantaro sabogajari. NoOgacaro catsiringajari
aisati nogacaro catsingajari, carari teni naninte
noguimaro nija sabogajari oguicomaranguénanta.
Carari te pinguemisantasantina teatisati
pitsoingasantina, picancaro pibega sabogajari.
Iroro nojocaguéquemi tenta naniacaninatimi.
17 Picantabeca obiro: “Naro asintasan-
taguetachari, ainta tojai naguireguite, teni
nongoguiteimaro pairoraca”. Obiro canténguicha
naniaquemi Naro cara picoguitiasantaca;
nacantaneintégotémi; pogaséretasantaca, te pigotiri
Tosorintsi. Aisa picantari ibega ira te iranee,
picantari ira saacanari tenta ine iguitsagare.
18 Yamai nacanquemi: pabentina Naro nomémi
ora coguitiomotimi. Ira antapinintiri oro

iniantacari tsitsiqué cara iritagué ora cagari
orosonori.  Aisati naninti pingantimari oro,
pijocajiro ora te ongomeite, piganinaséretima
caninaribi. Aique aisonori pasintasantéma. Aisati
naninti naniacaninatimi aisa nanganquima
nanguitsagaantémiro irorai quitsagarintsi cataro,
quero pipasiquitaji. =~ Yamai picomarajasereti
carari naninti nangaoquitimi, naniasanotagajimi
arota pinguenguema aisa nacanta cara naquenga
Naro, pigotasantina. 19 Iraegui nanintasanti
nogomequeri, nagatingaqueri, natsipiriacaqueri
arota quero icantagueti ora te onganinate. Iroro
pijocaguétajiro ora picantaguetite onganinate, ora
quimingari, pingantajima yacaqueroca, pigotiri
Tosorintsi, quero pitsoinguiri. 20 Pinguenguena
aintana Naro sotoqué naratingopé, nacaimémi.
Aroca pinguemaquina, aro pingaagobéna,
pobetsatobéna pigasobicobéna, pomabaquina
noperi, aique popégotobéna aro omatsiguen-
gatobaquima. 21 Ira agabeiro ora quimingaro
aisati ingantopiantinaro ora nococaqueri,
nagasobiaqueri iriro cara nigdanti intsibaténa
nagaantomentoqué. Aro inganquina nibega
Naro cara nagobiaqueri antagaisati quimingari,
nisobiaque Pabatiqué nocobeingataigué. 22 Aitica
piguemita ora piquemanta, pinguemisantiro
ora ocomantaiguéri quemisantatsiri Ora Isére
Tosorintsi’ ”.

Joan iniaqueri Tosorintsi aisati antiasipariegui.
1 Aique naniaji aisati, naniasantéro jonoqué,
tsomagui, cara pasiriaca sitécori. Naquemayjiri

Iriati Ira naquemaque cani; inibaténa aisati ican-
taro pibega tiborentsi. Icanquena:

—Omana, pigainogopéma yaca Jonogaguitequé;
noniaguémiroti ora canténguichane aiquenta.

2 Aito cara pinasérequina Isére Tosorintsi cara
jonoqué. Aro naniopéri Tosorintsi isobiaque cara
iragdantomentoqué. 3Iriro tojaiicoboriaguiteti aisa
icantaro mopé coboriari ora jitacha jasipe; aisati
icoboriati cantaca mopé quiraaro ora jitacha
saroOnise. Aintasati 6gue ishoncaro iragdantomento,
ira cantaro mopé caniari ora jitacha esemerara.
4 Aisati oshoncaro iragdantomento Tosorintsi to-
jai basini sobicomentotsi ocarati 24. Cara, iso-
bicaigui 24 antiasipari caiguiro iguitsagarepague
catarosonori, aisati imatseicari oro. 5 Opaniaca
iragaantomentoqué Tosorintsi ocanta moretatsiri,
aisati cantaca tijiringa. Aisati catingasatiqué
iragdantomento aiti obotagantsi ocarati 7, posi-
garo Isére Tosorintsi. 6 Aisati catingasatiqué
iragdantomento naniaquero ora cantaca angaare
oquibe catiarisonoriguinte. Aintasati niaguetat-

sira caniari icarati itsibasati ishoncari Tosorintsi.
Aiti 1roqu1pague iniantaguetara iboroqué aisati

aiti iroquipague itapiiqué. 7 Paniro icantari ibega
secari; basini icantari sérari baaca; ira basini
icantari matsiguengaporo; ira carantatsi icantari
paguitsa aratsi.

8 Paniropague ira niaguetatsi aiti ibanguipague
ocarati 6; aisati piniri tojai iroquipague tsomagui
aisati sotoqué. Pérosati cara icantocobentaiguiri
Tosorintsi cataguiteriqué aisati tsitiniriqué, te iro-
magoreimate. Icantopianté:

—Icaninatasanoti, icaninatasanoti, icani-
natasanoti Atingomi Tosorintsi. Iriro
sintsirisonoriguinte, te omomirintsito-
motimari pairoraca; yagobeiri omagaro.
Pérosati cara icanta; jirai itimi, pérosati ainta
yamai, aisati aiquenta inganquima pérosati.

9 Iroontita ira niaguetatsira caratatsi itsibasati

icantocotopiantéri Tosorintsi caninarisonorigu-

inte, cara iniacaninatasantiri, cara icarasiaqueri
cara itasorintsitasanoti aisati cara igdanti

caninasati Ira timatsi pérosati, 10 iraegui 24

antiasipari yobaticagueritotasicari Tosorintsi

iragdantomentoqué, itingomintasantaigacari.

Yagaiguéro imatseiropague, yoguéneri iguitiqué

Tosorintsi icantaigué:

11 —Nacarasiataiguémi aroquenta pagobiaqueri

antagaisati ira quimingari. Obiro
caninarisonoriguinte, Natingomi,
Notosorintsite, caninatasantatsiri.

Antagaisati ingantaiguémi Obiro caninari
aisati sintsirisonoriguinte. Picantaiguéri
antagaisati, pobetsiquéro omagaro ora
inatsi, pobetsicanontaiguéri Obiati. Obiro
caninari.

S

Joan icomantégotéri Jesos cara icantari oisha.

1 Aro naniaquero sanguenari ibacosonoriqué
Tosorintsi cara isobiaque iragdantomentoqué.
Ipogoquero sanguenari opinaguiricaga ora
osanguenataga tsomagui aisati otisitaque,
opinaguiricaga otsinetaga onamiqué arota quero
inetsiro pairiraca. Ocarati 7 cara itsinetégotéro.

2 Aique naniaqueri ironomire Tosorintsi,
icantabeca catsigue, icanque:

—_¢Pairiraca caninari intsineriajiro oca sangue-
narica aique imonariajiro?

3 Nanetsabeca, te pa1r1 ponarla]lrone Te ir-
inémate pairiraca caninari inganquero, te Jono-
gaguitesati, aisati te quibatsisati, aisati te oso-
bisati, te pairi ponariajirone teatisati iranetsero.
4 Nogaséreca niragasantaca cara naniaque te ir-
inémate paniro caninari imonariajiro aisati ingo-
manté ora ocanti sanguenari. 5 Aique icanquena
paniro antiasipari:

—Aroque piraca. Pinetseri; ainta Ira ponar-
iajirone sanguenari. Iriro icantari ibega secari
agabeiro antagaisati, tojai igdanti. Iriro imat-
siguenga Jora, aisati imatsiguenga David atingomi
jirai. Iriro antsineriajirone aisati imonariajiro.

6 Aique naniaqueri Jesos yosiacari itomijani
Oisha catingasatiqué Tosorintsi. Yaratianque
aganguisatiqué iragdantomento, aisati ira
itsibasati niaguetatsira caniari, aisati antiasipari.
Oconijatajiri  cara  yogamagaiguéri  jirai.
Aisati aiti 7 itsei aisati 7 iroqui. Ora
iroqui posigaro Isére Tosorintsi Ora igaque
potsatianquero quibatsi. 7 Aique idque itiomijani
Oisha iragdantomentoqué Tosorintsi, yaguéro
sanguenari cara ibacosonoriqueé. 8 Aique
ira itsibasati niaguetatsira caniari aisati
24  antiasipari  yobaticagueritotasitaigacari
Oisha.  Paniropague ydagaiguéro ora cantaca
aripa.  Aisati ipogotaiguéro ora cantaca tsota
obetsicaga oro. Ora tsota jagaca casangajengaro
carari iroonti ora yamanocotaiguiri Tosorintsi

quemisantatsirijegui. 9 Icdntabentaiguéri Oisha,

irorai icantataigué:

—Obironta caninarisonoriguinte, caninataque
paguiro  sanguenari, pintsineriajiro.
Caninataque pingantiro aroquenta
yOgaiguémi. Piraatobiqueri ora piraa
omagaro matsiguenga, pipénabentaiguéneri
ora icantagueti te onganinate,
pogabisaicotaiguéri matsiguengapague
negaraca itimaigui quibatsiqué, pogabi-
saicotagarantaiguéri ira nibataguetiro
basinipague nibarintsi. 10 Pipegaiguéri
itingomipague intsibataiguémari Tosorintsi
cara igaanti, intingomibintaiguéri
matsiguenga  timaigatsi  quibatsiqué.
Aisati pipegaiguéri saserirotipague,
irinibabentaiguéri matsiguenga arota
Tosorintsi iromitocoigueri iriro.

11 Aique naniaiguéri tojaisonoriguinte ironomire

Tosorintsi  irisaanganetsite = ishongaigacaro

iragdantomento Tosorintsi aisati ira itsibasati

niaguetatsira caniari aisati 24 antiasipari. Aisati
naquemaiguéri 12 cara icantaigué catsigue:

—Icaninatasanoti Ira Oisha yOgaigué
matsiguenga; Irianti caninarisonoriguinte.
Irironta agabeiro omagaro, yasintaguetaro
antagaisati, omagaro igOtasanti, isintsi-
tasanoti, aro intsome angantocotaigueri:
“Obiro  cobeingarisonori, naniacani-
natasanotémini, natingomintasantémini
Obironta caninarisonoriguinte”.

13 Aisati naquemaiguéri omagaro ira yobetsi-

caigué Tosorintsi, antagaisati inatsi Jonogaguite-

qué, aisati iraegui inatsi quibatsiqué, aisati oma-
garo inatsi osobiqué (ira camaiguénguitsi), aisati
inaigatsi angaarequé, icantaigué:

—Intsome angantocotaigueri Tosorintsi
aisati Iroishate: “Atingomintaigacari,
aniacaninatasanoiguéri Irironta
caninarisonoriguinte aisati isintsitasanoti
pérosati”.

14Icantaigué ira itsibasati niaguetatsira caniari:

—ijAro negaca!

Aique iraegui 24 antiasipari yobaticagueritot-
asitaigacari Tosorintsi catimanerisonori, icanin-
abentaiguéri yamanocoiguéri pérosati.

6

Itsineriajiro Oisha sanguenarti.

1 Aique naniaqueri Jesos Iroishate Tosorintsi
cara itsineriajiro ora obatatsi cara itsinetiro
sanguenari.  Aisati naquemobéri paniro ira
niaguetatsira caniari inibatané catsiguesonori
cantaca tijiringa icanquena:

—Omana, pinetsapé.

2 Nanetsapé, naniaqueri mora catari iqueico-
tari sérari ipogoquero ibiane. Aique ipéri imat-
seiro, iaque ibaque aisati irobatanéri, iragabeiri
ira pégaquimarine. 3 Aique itsineriajiro basini cara
itsinetiro sanguenari. Naquemaqueri basini ni-
aguetatsira caniariicanquena:

—Omana, pinetsape.

4 Isotocané basini mora, tsonatairingari, aisati
ira quijégotari. Ipéri oquibe isabirite. Icanquen-
gani:



YoniaguériJoan 6:5 XX YoniaguériJoan 6:8

—Yamal  pogometiri  matsiguenga  iro-
manatobaguima irdgabaguima aro irobaqueri ira
Oguérineme.

5 Aique Ira Oisha itsineriajiro ora maba cara
itsinetiro sanguenari. Aro naquemagqueri ira
basini niaguetatsira caniari icanquena:

—Omana, pinetsapé.

Aique nanetsanaque naniaqueri mora tsitari
ira quijégotari ipogoquero iromoncaraminto
tinari. Iromoncaraquero perintsi ora
pPénatacha tojai tenta ine tojai. Iritasegaigué
matsiguengajegui. © Naquemobéro nibarintsi
aganguisati cara inaigasegui  itsibasati
niaguetatsira caniari ocanque:

—Aroca intarobacaaque sérari poro cataguiteri
aro iromananté iraperi, patiro qulro t1r1g0 que-
roca maba quiro sebara; carari ira asaiti aisati
obaa cochoari quero yamanantiro queronta co-
tonguiboro iguireguite.

7 Cara itsineriajiro ora otsibasati cara itsine-
tiro sanguenari, aro naquemaqueri carantatsiri
niaguetatsira caniariicanquena:

—Omana, pinetsape.

8 Aique naniaqueri mora irironianti cateriri ira
quijégotari ijita Camagantsi. Icamaigué arosonori
matsiguenga pidigué isére osobiqué. Aique ican-
querti:

—Pijate pigamagaigueri tojaisonori
matsiguenga, 1/4 ira inaigatsi quibatsiqué.

Aro irdgobaganéma matsiguenga sabiriqué;
basini d&guéri itasegane ingamaigué; basini
irianaité ingamaigué; basini iritsongaiguéri
secaripague.

9 Aique Ira Oisha itsineriajiro ora pabocorooti
cara itsinetiro sanguenari. Aro naniaquero ita-
gantaro casangajengaro ocantaro mesa. Osobi
cara, naniaquero isérepague ira quemisantatsiri
ira yogamagaigué icomantanqueronta Irinibare
Tosorintsi. 19Icantaigué catsiguesonori:

—Natingomi  caninaribi, pérosati  cara
picantiro ora aisonori. ¢Ati  ongantima
pingomantégotaiguénari quibatsisati ira agama-
gaiguéna? ;Ati ongantima pinguisécobentaiguéna?

11 Aro ipaguetaiguéri iguitsagarepague cataro,
icanqueri:

—Pinobénta pomagoriobénta irooti cara iraga-
magaiguéri basini popiguemisantane carantat-
Siri.

12 Cara itsineriajiro Oisha, yamai ocarati 6,
posebatasantanaca omagaro quibatsi aisati
jonoqué. Aro ira paba itsitinitasantané
icanaca tsimenguito, iriroquerai manchacori
iquiraatasantané icanaca araatsi. 13 Aisati
ira jonogasati iparigaguetané quibatsiqué
icanacaro manco tsoroquiro cara pobariguiro
ora coguentima sintsiro. 14 Iroroque jonoqué
opeganaca ocanacaro paperi opinaguiricaga.
Aisati pogagaguetanaca oguitojapague
aisati oboguesipague. 15 Aisati naniaiguéri
cobeingaripague itingomi matsiguenga
aisati  ibingatsaritepague  soraro, aisati
itingomipague, aisati asintaguetachari, aisati ira
te irasintématima, aisati ibatorote aisati iratirite,
omagaro naniaigué isigaiganaca aiquero oguito-
japaguequé cara pini omoropague imdnaigapa

itsorogasantaiguénta. 16 Icantocotaigapéro
oguitoja aisati mopé:

—Pomarigopé piteina pomdnaiguena arota
quero ineina Tosorintsi aisati querota
itsipiriacagaiguina Iroishate. 17 Yamai
iguisaiguéna  antagaisati = naroegui  cara
iripoguiriaiguéna.

7

Isanguenaquero iripajiro Tosorintsi ichotaiqué
imatsiguenga Isirael.

1 Aique naniaiguéri ironomire Tosorintsi
irisaanganetsite icarati itsibasati, yaratianque
paniropague cara ocaraguiteti quibatsi, ira
aguimairenquero coguentima arota quero
ocoguintimati quibatsiqué, querootisati
angaareque, querootisati anchatosiqué.
2 Aisati naniaqueri basini irisaanganetsite
iquenopé cara iconteti paba. Yamapéro ora
irisanguenatanquimari ichotaiqué matsiguenga
iripajiro Tosorintsi catimaneri, irogdontémari
cara iriro irasi Tosorintsi. Ica ironomire
icaimé sintsisonori icanqueri basini itsibasati
irisaanganetsite ira tsonguérone aiquenta
quibatsi aisati angaare. Icanqueri:

3 —Queroquerainta pitsonguétaro quibatsi, an-
gaare, anchato, omagaro: naguibatobérianta irasi
Tosorintsi nasanguenaquero iripajiro Tosorintsi
ichotaiqué ira quemisanqueri Tosorintsi.

4 Aro naquemaque cara icarati ira
irisanguenachotaitaga: icarataigui 144,000
quemisantatsiri imatsiguenga antagaisati
itomipague Isirael. > Aro isanguenachotaitaiguéri

12,000 imatsiguenga Jora; aisati isanguena-
chotaitaiguéri 12,000 imatsiguenga Irobén;
aisati icarataigue 12,000 imatsiguenga Gara;
6 aisati icarataigui 12,000 imatsiguenga Aser;
aisati 12,000 imatsiguenga Nejatari; aisati
12,000 imatsiguenga Manasés, 7 aisati 12,000
imatsiguenga Simeon, aisati 12,000 imatsiguenga
Irebi, aisati 12,000 imatsiguenga Isacar, & aisati
12,000 imatsiguenga Sabordn, aisati 12,000
imatsiguenga José, aisati 12,000 imatsiguenga
Benjamin.

9 Aique naniaiguéri tojaisonori matsiguen-
gapague, tigueti ingantima irogocoitiri atiraca
icarataigui. Ipaniaigaca parigotipaguequé,
inibataiguiro basiniatipague nibarintsi. Icaiguéro
iguitsagare cataro, ipogotaiguéro chorinasi,
yapatobiritaigacari catingasatiqué Tosorintsi
aisati Ira Oisha. 10 Icaimaigué catsiguesonori
icantaigué:

—Yogabisaicotaigacai Tosorintsi Ira sobigasegatsi

iragdantomentoqué Iriro aisati Iroishate.
11 Antagaisati ira irisaanganetsite yaratingaigué
ishongaigacaro iragdantomento Tosorintsi aisati
ira 24 antiasipari aisati ira itsibasati niague-
tatsira caniari, iparigaigué quibatsiqué yaquito-
motaigaca catingasatiqué Tosorintsi icaninaben-
taiguéri, itingomintaigacari, 12icantaigué:

—iAro negaca! Icaninatasanoti Otosorintsite,
igOtasanoti omagaro, yagobiaqueri
antagaisatiisintsitasanotinta. Caninataque
antingomintimari, aniacobeingatasantiri,
aniacaninatasantéri, angarasiatasantéri

Irironta caninarisonoriguinte pérosati. jAro
negacal!

13 Aique yosamiténa paniro antiasipari:

—¢Pairi iraegui caiguiro iguitsagare cataro?
¢Nega ipaniaigaca?

14 Notabitanéri nacanéri:

—Taa. Obiro ogotatsi.

Icanquena:

—Iraegui irianti atsipiriaigabiténguicha
jirai oquibeguintequé atsipiriagantsi, carari
aroquenta iquemisantaiguéri Quirisito Iroishate
Tosorintsi cara icamobiqueri iraraatanéneri,
aro yosaaséretaiguéri Tosorintsi. Aisa
ocanta itsagantaigacaro iguitsagare iraraa
Jesoquirisito, iroro oquétetaguéque. 15 Iroro
inaguéque catingasatiqué iragaantomento
Tosorintsi, icantaguetaiguéneri pérosati
cataguiteriqué aisati tsitiniriqué cara ibangoqué
Ira sobiaquenguitsira cara igdanti, Iriro
cabintsaiguérine intsibataiguémarinta. 16 Quero
itsipiriaja, quero icogajaro iraperi, querootisati
imiretai. Querootisati yoragaari paba,
querootisati imasobitaji irirojegui. 17 Pérosati
iromisantaiguéri Ira Oisha sobiaquenguitsi
itsibatari Tosorintsi iragdantomentoqué.  Iriro
omisantaiguérine ingantacaquimari iroishate,
aisati irdgaiganaqueri cara nijaaqué caninajaro
caniatacagantatsiri. Itsibataigacarinta Tosorintsi
quero pinai araagantsi.

8

Ira Oisha itsineriajiro ora carantatsiri; aisati
tiborentsi ocarati 7.

1 Cara itsineriajiro ora carantatsiri cara itsine-
tiro sanguenari, omaireguitetané Jonogaguitequé
cosamanisata.

2 Aique naniaiguéri irisaanganetsite Tosorintsi
icarati 7 yaratingaiganaque aro ipaiguénganiro ti-
borentsi. 3 Aique ipogopé basini ironomire Tosor-
intsi, ipogoquero iritagomento casangajengaro
iroonti obetsicaga oro. Inapé catingasati cara
itagantariqué. Ipénganiro tojai casangajengaro
iritaguéro catingasatiqué Tosorintsi; intsibatan-
quimaro cara yamanocotiri Tosorintsi quemisan-
tatsirijegui. 4 Pogainocanaca Tosorintsiqué ogat-
siare casangajengaro oconaganacaro managantsi
irasi quemisantatsiri. 5 Aique ira irisaanganet-
site ydagairo iritagomento iaquero tsitsimengui
opaniaca itagantaroqué, yaguéro imionguéro ai-
quero quibatsiqué. Cara oparigopé quibatsiqué
pomanadtanaca otiiringané, aisati posebatanaca.
6 Aique yobetsicaiganaca ira 7 ironomire Tosor-
intsi cara intibotaiguéro itiborepague.

7 Aique itibotané ira obatatsi, aro oparigané
quibatsiqué iringue oconagaro araatsi aisati
pamari ora tagarantéro arosatapague (1/3)
quibatsi aisati 1/3 anchatosi, aisati pitaquero
antagaisati tobarisipague. 8 Aique itibotané ira
basini, aro oparigané oquibequé angaare osigaro
oguitoja pamaro. Cara oparigopé angaarequé
opeganaca araatsi oquiraajatagarantané
1/3 angaare. 9 Aisati icamagarantaigué 1/3
iraegui inatsi angaarequé, aisati 1/3 oquibe
pitotsipague pitsinagarantaca. 1011 Aique
itibotané basini irisaanganetsite Tosorintsi ira
mabapénguitsi, aro iparigané poro jonogasati

jitacha Quibisiri. Ipamasoncoitané, aique
ipariaque nijaapaguequé yoguebisiataguepéro
1/3 nija aisati cara picontiatagueti nija. Cara
yOgaigacaro matsiguenga ora nija quibisiari,
icamaigué tojai matsiguenga. 1% Aique itibotané
ira itsibasatitapatsi ironomire Tosorintsi. Aro
itsitinitagarantaguetané paba aisati manchacori
aisati jonogasatijegui, 1/3 itsitinitané. Te
irobarianae paba 1/3 cataguiteri. Aisati 1/3
cara tsitiniriqué te irosanguetanae manchacori.
13 Nanetsanaque naniaqueri iguibe paguitsa
yaranaque aganguisatiqué Jonogaguite, icanque
catsiguesonori:

—ijAaaii! Ati mgantalguema mat51guenga]egu1
timaigatsi quibatsiqué cara iratsipiriasanotaigué
cara intibotaigué ira mabanibaniquerai irisaan-
ganetsite Tosorintsi.

9

Ora mabanibati tiborentsi carantatsiri.

1 Aique itibotané ira pabocorootipatsi
ironomire  Tosorintsi. Aro naniobéri
jonogasati aroque iparigopé quibatsiqué.
Ipénganiro  irasiriamento  irasirianquimaro
ora omoro jatatsi tsomaguisonorinta. 2 Aique
yasiriapéro ora omoro. Aro pisotocané catsiari
oquibeguintesonori. Ora catsiari potsitinitanéro
jonoqué aisati paba. 3 Cara pisotocané catsiari
aisatiisotocaiganaque tsintsetiniro yaraguitetané
omagaro quibatsiqué. Icantaiguéngani cara
irdgabaguitéri matsiguenga ingantacatsigatémari
quitoniro. 4 Aisati icantaigabaqueri:

—Quero ati picantaguetiro tobarisipague,
querootisati  anchatosipague, querootisati
ibanguiresi matsiguenga. Patiro pitsipiriacaqueri
matsiguenga ira te irisanguenatimaro iripajiro
Tosorintsi cara ichotaiqué. > Nococagaiguémi

piniacatsigatagaiguémari antagaisati ira
te inguemisantina irooti cara ingaraque
pabocorooti  manchacori, carari  quero
pogamaguiri.

Aro inlacatsigataigacari  aisati  icanta
cara yOganti quitoniro, catsirisonoriguinte.
6 Ingogaigabitéma matsiguenga ingame carari
quero icami. Tigueti ingantima ingame;
quero isigopitaro catsiro. 7 Ira tsintsetiniro
icantaigari mora cara yobetsiquiri casintari
iridté iromandtobaguima. Cara iguitoqué yogaro
cantaca imatseiro irianti oro. Ora iboro
cantaca matsiguenga. 8 Ora iguisi cantaca
oguisi tsinane; ora irai cantaca irai secari.
9 Cara ineiqué yogaro coshotaquiro yotigantaro
irosataamento aisati ichaapite. Aintanta
tojai tsintsetiniro, cara yaraiganaque ora
ibanguijegui ocatsiguetané cantaca tojaisonori
mora cara isigaiganaca inosiquéneri igarone
soraro iraegui omandtaigacha. 10 Ora iguisi
cantaca iguisi quitoniro aitinta itsei aisati
igatsijare ora irOgantaguequimari ingaraque
pabocorooti manchacori. 11 Ainta itingomi
tsintsetinirojegui. Cara irinibarequé jorio ijita
Abaron; irinibarequé guiriego ijita Aporion ora
ocanti aguimingatiro ora caninaro. Ica irianti
iromeraro camagarisonori. 12 Abisaque obatatsi
atsipiriagantsi; carari pitenibati cara intiboté

basini pite irisaanganetsite.

13 Aique itibotané basini ironomire Tosorintsi.
Naquemobéro nibarintsi opaniaca otseiqué ita-
gantaro casangajengaro obetsicaga oro ora inatsi
catingasatiqué Tosorintsi. 14 Inibatéri ira tibo-
quero tiborentsi icanqueri:

—Popabaquéajiri ira itsibasati ironomire Tosor-
intsi yoguéshotiaque yogué cara oquibiaqué nija
jitacha Eoparates.

15 Aro yapabaquéaigairi ira itsibasati ironomire
Tosorintsi cara irOgarantéri 1/3 antagaisati
matsiguenga yobetsiquérinta cara irdganté cara
omoncaraquima osarini aisati manchacori aisati
cataguiteri aisati negaraca irinasegue paba.
16 Ainta tojai soraro quijégotaigari imoraneegui
icarati 200,000,000. 17 Aique naniaquero ora
cantaca quisanitagantsi carari nagaguitaga.
Iniacaquenari Tosorintsi ira mora tojai aisati
ira quijégotaigari. Ira soraro yogaigacaro
ineiqué coshori quiraari aisati quisaari
aisati cateriri. Ora iguito ira mora icantaro
iguito secari. Cara ibagantequé pisotocanéri
tairingasantachari, catsiari, aisati asopire ora
ojenga camanijiantatsi otojetacagantatsi. 18 Oca
mabati agamagantatsiri sotocanéri ibagantequé
mora, tairingasantachari aisati catsiari aisati
ojenga asopire, pogamagagarantaiguéri 1/3
antagaisati matsiguenga. 19 Troro ydgantari
matsiguenga mora, ora ibagante aisati iguisi.
Ora iguisi posigari marangue, ira itsigantari
matsiguenga.

20 Carari ira matsiguenga ira te ingamantimaro

tsitsi ora sotocanéri mora, te irojocaiguero cara
icantaguetiro ora te onganinate, teatisati irojo-
caiguero cara iquemisanqueri camagari, teatisati
irojocaiguero cara yamanocotiri ibabane, irianti
yobetsiqué matsiguenga, irianti oro aisati quire-
qui aisati mopé aisati anchato. Ibabane te ira-
nee, te ingueme, te iranéite, carari te irojoquiri.
21 Ajisati te irapabaquéaiguero ora icantagueti te
ongomeite, pérosati cara yo0gobaga, pérosati imat-
sitaguetiri matsiguenga yamatobiantacari imat-
sine, aisati te irojocajiro cara intiro tsinane ora
cagaro iina aisati ontiri Sérari ira cagari ojime,
teatisati irapabaquéaiguero cara icositanti.

10

Ora sanguenari comantégotéro ora
canténguichane aiquentata.

1 Aique naniobéri basini sintsiri irisaanganet-
site Tosorintsi yaguépé cara Jonogaguitequé
iquenantaparo mingori inéri Ogue jonoica
iguito. Ora iboro ocancari paba cara yobarei.
Ora ibenapague cantaca cara pitairinga
tsitsi. 2 Ipogotiro otiomijani sanguenari
otimiaga, yagaticaantacaro oquibe angaare ora
iguitisonori, iroroque basini iguiti yagaticancaro
quibatsi. 3 Aique icaimané sintsi icantari cara
icaimi secari. Cara icaimané, naquemobéro cara
otiiringané ocarati 7. 4 Aroqueque otiirianque 7,
pénibaque nasanguenaquerome onibare, carari
naquemobéri paniro aiquero jonoqué inibatané
icanquena:

—Quero pisanguenatiro ora pinibaté tijiringa,
pomaniro.

> Ira irisaanganetsite Tosorintsi ira oguéro
iguiti angaarequé aisati quibatsiqué itinaaquero
ibacosonori aiquero jonoqué 6 icantasantané
aisonori:

—Aisonori itimi Tosorintsi catimaneri, Ira
obetsiquéro omagaro: Jonogaguite, quibatsi,
angaare aisati omagaro ora inaguetatsira.
Quero ocosamaniti 7 cara omoncaraquema

cara intibotéro itibore ira carantatsi ironomire
Tosorintsl. Aique omoncaraquema ora

imanaque Tosorintsi jirai cara icomantégotéri
comantantatsiri jirai.

8Ira naquemaque aiquero jonoqué aisati yogat-
sitaina inibataina icanquena:

—Pijate  paguiro otiomijani  sanguenari
ipogosiguinta irisaanganetsite agaticaquero
angaare aisati quibatsi.

9 Aique nidque aiquero irisaanganetsitequé na-
manopéri imenaro sanguenari. Icanquena iriro:

—]Jeroca, pdguiro, popero. Cara pobagantequé
omochatané onganquima  pitsia, carari
cara pisegotoqué onguebisitané. Aisa
onganquima caninaro Irinibare Tosorintsi
carari ogotacagaiguémi cara iratsipiriasantaigué
matsiguenga aiquenta.

10 Aique ndguéro sanguenari otiomijani ora
ipogosigui irisaanganetsite, aro napéro. Cara
nobagantequé opochatané ocanaca pitsia. Cara
nitsonquero napéro aro nasegotoqué oquebisi-
tané. 11 Aique icantaiguéna:

—Aisati yamai pingomantégotiro atiraca
ingantaiguéma  aiquenta matsiguengapague
negaraca itimi aisati pairoraca irinibare aisati
pingomantégotiri itingomipague.

11

Ira pite comantégotéri Tosorintsi.

1 Pérosati naniaquero ora cantaca quisanita-
gantsi carari nagaguitaga. Aique ipénaro an-
chaqui cantaca ora imoncaraanta. Icanquena:

—Pijate pomoncaratiro ora oquibe ibango
Tosorintsi aisati itagantaro casangajengaro.
Aisati pigocoitiri cara ati icarati ira quemisantatsi.
2 Carari quero pomoncaratiro ora iraganguitéire
sotoqué iroontinta irasi basiniati matsiguenga
ira cagari jorio; iranéitaguetané cara Jerosarénqué
iraguimingatéro tojai manchacori ingaraque 42.
3 Naroquerai agdquerine pite comantégoténane
inganaquero oquibepiriga  manchaguintsi
tsitaro. Inguenguitsatocoquina 1,260 cataguiteri.
Inguenguitsatomotaguequeri matsiguenga:
“Pijocajiro ora picantagueti quimingari; quero
pogatsitairo aisati; pingantajima yacaqueroca;
pintimaje caninasati”. 4Ica pite comantégoténane
irianti cantaro pite anchato jitacha olibo, aisati
icantaro pite obotagantsi ora oguénguicha
catingasatiqué Atingomi casintaro omagaro
quibatsi. Ingomantégotasanténa pinancarinta
Isére Tosorintsi, aisati ogotacaqueri ora aisonori.

5> Aintaca inguiséri iraninque  irdqueri,
osotogaiganaqueri pitirooti pamari ibagantequé
iritagasantéri ira quisérine ogamagaiguéri.

6 Cara ingomantasegue iragabiaqueri
Tosorintsi arota quero oparigaji angani
iroontita irinibatocoqueri Tosorintsi. Aisati
iragabiaqueri Tosorintsi cara omeganaima
nija araatsi, aisati cara iratsipiriacagaiguéri

quibatsisati pairoraca. 7 Cara iritsonguéro
cara ingomantégotéri Tosorintsi, irarequimari
cobeingariniro quimingarisonoriguinte

imaniapéma omoroque jatatsi tsomaguisonorinta.
Inguisapéri iragabiapéri ir6gopéri. 8 Ira igamaga
irinariaguequima  aganguisatiqué  poeboro,
cara ipéicotaiguéri Atingomi jirai Jerosarénqué
ora cantacaro Soroma aisati ocancaro
Ejipito. 9 Maba cataguiteri aisati catinganeni,
iraniaiguéri igamaga tojai matsiguengapague
ipaniaigaca parigotipaguequé, ira nibataiguiro
basiniatipague nibarintsi. Quero inintacaguiri
iteiri. 10 Antagaisati ira timaigatsi quibatsiqué
inganinataigué cara ingamaque comantantatsiri,
aro imasitobagaguetanéma pairopagueraca
queronta iquemajiri comantégotiri Tosorintsi.
11 Cara omoncaraca maba cataguiteri aisati
catinganeni Tosorintsi icabiriqueri itimacagajiri.
Aro yaratingaigai aisati. Antagaisati ira niaiguéri
itsorogasanotané. 12 Aique iquemaigué aiquero
Jonogaguitequé Tosorintsi icanqueri pitirooti:

—Omana pigainocaigapaima yaca.

Aique yogainocanaca Jonogaguitequé,
cara iniaigaseguiri ira  quisaigabitacari.
13 Cara yogainocanaca posebatasantanaca
quibatsi  pitéaguetané arosatapague (1/10)
pongotsi Jerosarénqué, aisa icamaigué 7,000
matsiguenga. Ira matsiguenga inanaatsi

yamanocotaiganaqueri Tosorintsi inatsi
Jonogaguitequé. 14 Yamai pabisanaque basini
atsipiriagantsi, carari coraque basini.

Intingomintaiguémari Quirisito omagaro cara
itibotéro tiborentsi carantatsi.

15 Ira carantatsi irisaanganetsite Tosorintsi iti-
botanéro itibore. Oquemobéngani nibarintsi ai-
quero cara Jonogaguitequé icanque catsigue:

—Yamaica intingomintaiguémari Atingomi
omagaro quibatsisati, intingomibintaiguéri
irooti pérosati. 16 Aique ira 24 antiasipari sobi-
caiguénguitsi irisobicomentoqué catingasatiqué
Tosorintsi  yaquitomotaiganaca quibatsiqué
yamanocotaiguéri icaninabentaiguéri
17icantaiguéri:

—Nacarasiataiguémi, Natingomi Tosorintsi
pitingomibintasantanénta, pigabeiro antagaisati;
ainta Obiro yamai, pinénta jirai, quero popasini-
atiti pérosati. 18 Iguisaigabitémi matsiguengajegui,
iroro canténguicha yamai pingasitigataiguéri
irirojegui  aisati  pingomantégotaiguéri  ira
camabiténguicha. Aisati pomaiguéri ora caninaro
ira comantégotémira, aisati quemisantatsiri aisati
ira niacobeingatimi jemita itingomi, aisati jemita
ira cagari itingomi. Carari popoguiriaiguéri
ira atsipiriacagaiguéri matsiguenga aisati
ipoguiriaiguéri.

19 Aique pasirianaca oquibe ibango Tosorintsi
inatsi canta jonoquénta, aro oniaquengani cajon
cara pini Irinibare Tosorintsi osanguenataga. Aro
posebatanaca, pomandatanaca, pinibaguitetané,
otiiringané, aisati oparigané oquibe iringue.

12

Ira sogoroniro iguiséro ora tsinane.

1 Aique naniaquero ora cantaca quisanitagantsi
carari nagaguitaga. Naniaque cara oconijaque
tsinane cara Jonogaguitequé oquitsagantacari
paba, pagatiquéri manchacori, omatseicari
jonogasati icarati 12. Naquenganeintasantacaro.
2 Opénibasigui, pénibaque ontsomaaque, otsiaca aro
ocaimeé:

—Ayabe, ayabe.

3 Aisati naquenganeintasantaca cara iconijapé
cara Jonogaguitequé iguibeguinte sogoroniro
quiraari. Ocarati iguito 7, aisati itsei 10,
aisati imatseica 7 imatseiro. Irianti Satanas,
iguisaiguéri antagaisati ira quemisanqueri
Tosorintsi. 4 Iguisiqué inosicagarantapéri
tojaisonorijonogasati, imiongaiguéri quibatsiqué.
Yaratingopé aronisati catingasatiqué tsinane
yoguiaquero cara ontsomaaqueri Otomi arota
iraagabaqueri. 5 Aro otsomaaqueri Otomi,
Ira tingomibintasantaiguérine antagaisati
matsiguengapague, iragabeiri omagaro, quero
ipégatsatari pairiraca. Otomi Irianti Jesos.
Tosorintsi imabocapari iguibe sogoroniro,
yagabitsaqueri  Janequi, yaganéri  jonoqué
yogasobiaqueri iragdantomentoqué. 6 Pisiganaca
tsinane canta tenta ontimingani cara aroque
yobetsiquénero Tosorintsi, iromisanquero iméro
operi cosamani ocarati 1,260 cataguiteri.

Yomanadtobaca canta Jonogaguitequeé.
7 Alque canta ]onogagulteque naniaqueri
Miguel, itingomi irisaanganetsitejegui Tosorintsi,

aisati  itsibataigari  ironomire  Tosorintsi
yomanatobaca iguibe sogoroniro aisati omagaro
igamagarite itsibataigari iriro. 8 Ipégataigacari
sogoroniro aisati igamagarite carari Miguel
yagobeiri 9ijocaiguéri cara Jonogaguitequé irooti
quibatsiqué ira sogoroniro iguibe aisa jirai ijita
marangueniro irinaga aisati Satands ira camagari
matobitaiguéri quibatsisatiegui. Ijocaiguéngani
quibatsiqué iriro aisati antagaisati igamagarite
ira icarataigui. 10 Aique naquemobéro nibarintsi
catsiguero cara Jonogaguitequeé icanque:
—Yamai Tosorintsi yogabisaicotaigairi
iraisati, yagobiaqueri omagaro pégatachari,
isintsitaqueri iraisati aisati itingomibintas-
antaiguéri Iriro aisati Quirisito aroquenta
jjocaiguéri ira camagari cara icantocotaiguéri
opiguemisantaneegui catingasatiqué Tosorintsi,
icogabeca iratsipiriacaguiri aisati ingantacaguiri
ora te onganinate. Icantocotaiguéri pérosati,
cataguiteriqué aisati tsitiniriqué. 11 Carari ira
quemisantatsiri yagobiantacari iraraa Quirisito
Ira Oisha camobitaiguéri matsiguenga. Aisati
yagobiantacari ora inibatégotéri Quirisito aisati
cara iquemisanquero Irinibare Tosorintsi
te intsorogue cara ingamobiqueri Quirisito.
12 Aro pinganinataigue obirojegui timaigatsi

Jonogaguitequé. Carari pitsipiriasantaigué
obirojegui  quibatsisati aisati angaaresati;
inguisasantaiguémi camagari aroquenta

yaguétasiquemi aisati igoti cara quero cosamani
itimi quibatsiqué.

Ira camagariiguisabitacaro tsinane.

13 Cara yaguéque sogoroniro quibatsiqué
tojai iguisapéro tsinane ora tsomaaqueri
Otomi. Yoguiatéro icantaguetiro catsimari.
14 Carari itasonguéro Tosorintsi ipéro pite
obangui cantaca ibangui iguibe paguitsa ora
parantanaca pisigopitanacari marangueniro
cara tera ontimingani cara Tosorintsi iméro
operi maba osarini aisati aganguisati basini.
15 Aique yomigontiatéro oquibe nija opaniaca
ibagantequé sogoroniro, icogabeca cara aganérone
tsinane nija 16 carari omitocoquero tsinane ora
quibatsi. Pitsiraané quibatsi pagobéro omagaro
nija ora ijocabeca sogoroniro. 1718 Aique
iguisasantabitacaro tsinane sogoroniro,
iatasitaiguéri omatsiguenga, iromanataigap€mari
ira quemisantaiguéro Irinibare Tosorintsi aisati
iquenguitsatocotaiguéri Jesos.

13

Joan icomantégotéri pite cobeingariniro quimin-
garisonorti.

1 Aique yaratianque sogoroniro cara
onamijaqué angaare. Aro naniobéri
cobeingariniro quimingarisonoriguinte
icontetapé cara oquibequé angaare. Aiti iguito
ocarati 7 aisati 10 itsei imatseica imatseiro.
Patiropaguequé iguito osanguenaca iripajiro ora
cantégotaguetasitari Tosorintsi. Ira cobeingariniro
quimingariirianti matsiguenga iguiséri Tosorintsi
ipégatari icantocotaguetasitari. 2 Icantari
ibega secari; ora iguiti ocantaro iguiti maini;
ibagante ocantaro irasi iguibe secari. Ira

sogoroniro (Satands) yagobiacaqueri, ipéri
iragdantomento, icanqueri itingomibintaiguéri
matsiguenga. 3 Aique naniaquero patiro iguito
amasitasantaga ocamaque, carari pibeganaa
ocaniatanai.  Cara igltocoiguéri oca omagaro
matsiguenga iquenganeintasantaigacari ira
cobeingariniro, yoguiataiguéri. 4 Aisati
itingomintaigacari sogoroniro ira péri
cobeingariniro quimingarisonori iragdantomento.
Aisati itingomintaigacari ira cobeingariniro
yamanocotaiguéri icantocotaiguéri:

—~Quero ini basini cantaca ica. Querojengari
pairi agabeiri ipégatari.

> Tosorintsi inintacaqueri cobeingariniro
quimingarisonoriguinte ingantocotagueta—

sitimari Tosorintsi 42 manchacori. 6 Aro
1cantocotagueta31tar1 Ira Tosorintsi aisati

iripajiro aisati ibango aisati antagaisati ira
timaigatsi Jonogaguitequé. 7 Aisati inintacaqueri
iromandtaiguéri omagaro ira quemisantatsiri
iragabeiri; inintacaqueri intingomibintaiguéri
antagaisati  matsiguengapague  ipaniaigaca
parigotipaguequé inibataiguiro basiniatipague
irinibare. 8 Omagaro timaigatsi quibatsiqué
itingomintaigacari  cobeingariniro  quimin-
garisonoriguinte yamanocotaiguéri. Paniro ira
quemisantiri Tosorintsi te intingomintimari.
Cara terai irobetsiquiro ora quibatsi Tosorintsi,
igotocoqueri antagaisati ira quemisanquerine,
isanguenatocoqueri iripajiro isanguenarequé
Iroishate Tosorintsi cara ingamobitaiguéri
matsiguengajegui.

Ira basini cobeingariniro.

9 Aitica piguemita ora piquemanta,
pinguemisantiro oca nasanguenaquimica. 10Ira
omianqueri basini, iriro aisati iromianquengani.
Pairiraca Oganquenguitsine basini sabiriqué, iriro
aisati irdganténganiro sabiri. Aro yamai Tosorintsi
icocagaiguéri quemisantatsiri cara pérosati
inguemisantaiganaque iratsipiriobentaigueri
Tosorintsi. 11 Aique naniobéri basini
cobeingariniro, irianti matobiantatsiri
igomantantatsirite ira quimingarisonoriguinte,
ipaniaca quibatsiqué icontetapé. Aisa icantari
ibega Oisha aitinta pite itsei carari inibaté
cantaca irinibare sogoroniro camagari. 12 Tojai
itingominta aisati icantari ibega cobeingariniro
quimingarisonoriguinte ira obatatsi, ira
amasiquenguicha iguitoqué ocamaque.
Icantaiguéri omagaro quibatsisati:

—Pintingomintimari ira amasiquenguicha igu-
itoqué, pinganinabentiri, pomanocobintaigueri.

Aro icaninabentaiguéri, itingomintaigacari
ira obatatsi. 13 Aisati itasongagueque tojai
ora te oneingani jirai. Aisati iniaigabaqueri
matsiguenga cara yobariaquero ora pamari
canta jonoqué irooti quibatsiqué. Icantanein-
tasantaigacari. 14 Ttasonganti catingasati
cobeingariniro = quimingarisonoriguinte ira
obatatsi, aro yamatobitaiguéri tojai matsiguenga
ira timaigatsi quibatsiqué. Icantaiguéri
matsiguenga:

—Pobetsiquiro irosiacagomento ira obaquina
ira icaraque sabiriqué icaniatanai.

15 Aro yosiacagantaiguéri. Aique ira
igomantantatsirite itasonguéro yoganiatéro aisati
inibataquero aisati ora irosiacagomento pogam-
agaiguéri iraegui te irobaticagueritotasitimaro.
16 Ajsati icantaiguéri cara irisanguenatégotaiguéri
omagaro matsiguenga. Isanguenaquero iripajiro
cobeingariniro quimingarisonoriguinte cara
ibacosonoriqué aisati ichotaiqué omagaro
matsiguenga; itingomipague aisati iraegui
cagari itingomi; ira casintaguetachari aisati
ira te irasintaguetématima, aisati ira meratari
iromeraro aisati iromerataga; isanguenaqueri
antagaisati. 17 Teca irisanguenatima pairiraca
matsiguenga ora iripajiro quimingarisonori
ora inOmerote, quero Iipimantiro pairoraca
querootisati yamanantiro pairoraca.

18 Caninataque pigbiguero ora nongo-
mantaiguémi yamai, pigOontimaro inOmerote
cobeingariniro quimingarisonoriguinte.
Iroonti indmerote matsiguenga, ocarati 666.
Obirojegui quemisantatsiri, pigamaiguemari
iriantinta matsiguenga matobiantatsiri
catsimari. Cagari Tosorintsi. Quero poguiatiri.
Pairiraca aguiatérine iriro aroque ijoquero cara
yoguiatabitacari Quirisito.

14

Icomantégotéri Oisha aisati ira cdntabentéri.

1 Aique naniaqueri Jesos Iroishate Tosorintsi
Iriri yaratianque oguitojaqué jitacha
Sion. Itsibataigari 144,000 quemisantatsiri
irisanguenachotaitaga. Isanguenaquero

iripajiro Jesos Iroishate Tosorintsi aisati
iripajiro Iriri cara ichotaieguiqué. 2 Aisati
naquemobétiguiro jonoqué ora cantaca tojai
nija cara ojaritasanti aisati ocantaro tijiringa
catsiguero.  Aisati ocantaro tojai d&ripa cara
itocataiguiro. 3 Icéntataiguéro ora irorai
managantsi catingasatiqué Tosorintsi, aisati ainta
24 antiasipari, aintasati itsibasati niaguetatsira
caniari. Teni irine basini ira ogotiro ingantatiro,
iriantiegui 144,000 ira icoigaigué Tosorintsi
cara quibatsiqué yogabisaicotaigairi. 4 Te
ingantaguete ora te onganinate, te irantiro
tsinane, icaninatasantaigui. Yoguiataiguéri
Iroishate Tosorintsi negaraca irominiaigana-
queri. Yogabisaicotaiguéri Tosorintsi aroquenta
iquemisantasantaiguéri Iriro aisati Oisha. > Te
intsoiguémataiguema, iriantiegui caninarisonori.

Iquenguitsataigué maba ironomire Tosorintsi.

6 Aique naniaqueri basini ironomire Tosorintsi
irisaanganetsite yaranaque aganguisati jonoqué.
Iquenguitsaquero ora Caninaro Nibarintsi ora
pérosati cara pini: Ira Tosorintsi iragabisaico-
queri omagaro ira quemisanqueri. Iquenguit-
satomotaiguéri antagaisati matsiguengapague ne-
garaca itimaigui quibatsiqué aisati pairorapa-
gueraca irinibare. 7 Inibaté catsigue:

—Pintingomintaiguemari Tosorintsi,
pinguemisantiri. Pingantaigueri matsiguenga:
“Icaninatasanoti  Tosorintsi”. Aroque

omoncaraca cataguiteri cara ingomantégotaiguéri
antagaisati ira matsiguenga, inguisaiguéri tenta
inguemisantiri. Pinganinabentiri pomanocotiri

Ira obetsiquéro Jonogaguite aisati quibatsi aisati
oquibe angaare aisati cara picontiataguetané
nijapague.

8 Aique yoguiatéri basini irisaanganetsite
icampé:

—Piporoque ora oquibe poeboro jitacha
Babironia ocomeriguetané. Jiraiira Babironiasati
icantaguetacagaiguéri ora te onganinate
omagaro matsiguenga. Iroro Tosorintsi
ingasitigataguétaiguéri ~ Babironiasati  yamali,
iripoguiriaiguéri.

9 Aique yoguiataiguéri basini ironomire Tosor-
intsi ira mabapénguitsi icampé catsigue:

—Pairiraca quemisantaiguérine cobeingariniro
quimingarisonoriguinte irobaticaguerito-
tasitimari iriro aisati irosiacagomento,
iranintacaqueri irisanguenatiri ichotaiqué aisati
ibacosonoriqué, 10 inguisaiguéri iriro Tosorintsi,
iratsipiriacagaiguéri catsirisonori quero
icabintsiri. Canta Sharincabeniqué iratsipiriaigué
pamariqué ora conagacha asopire ora ojenga

camanijiantatsi aisati otojetacagantatsi.
Irirojegui iraniaigué antagaisati ironomire
Tosorintsi aisati Ira Oisha. 11 Pérosati

ogainocanéma igatsiare cara iratsipiriasantaigué
iritagaiguéma pérosati, omagaro cataguiteri,
omagaro tsitiniri, quero imagorei pérosati iraegui
obaticagueritotasiquimarine cobeingariniro
quimingarisonoriguinte aisati irosiacagomento,
aisati  iranintacaqueri irisanguenachotaitiri
ora iripajiro ira quimingarisonoriguinte.
12 Traegui quemisantiri Tosorintsi aisati
Quirisito igotocoqueri irisanguenataga

cobeingariniro quimingarisonoriguinte cara
iridigué Sharincabeniqué. Igotaiguéro, icanquineri
Tosorintsi omagaro ora icocagaiguéri aro
quero itsirisharo cara iratsipiriacaqueri iriro
matsiguenga catsimari, quero itsipiriasita
cara iquemisanqueri Jesoquirisito, quero
iquemisantiri quimingarisonoriguinte.

13 Aique naquemobéro aiquero jonoqué cara
pinibaté Isére Tosorintsi ocanquena:

—Pisanguenatiro oca: “Tosorintsi
iraganinaséretaiguéri  antagaisati = quemisan-
taiguéri ira camaiguénguitsine. Aisonori

iromagoriasanotagaiguéri cara icantaiguéneri;
ingabintséri Tosorintsi quero yomaguisantiro ora
icantaiguéneri.

14 Aique naniaquero mingori cataguitero.
Jonoica mingori isobiaque paniro cantaca ira
paniacha Jonogaguitequé imatsiguengatapé
quibatsiqué, imatseicari oro. Ipogoquero
ishatigote catsébaro. 15 Isotocané ibangoqué
Tosorintsi basini irisaanganetsite, icaiméri ira
sobigatsi cara mingoriqué, icanqueri:

—Aroque omoncaraca yamai pobiguitiro ora
tirigo cara quibatsiqué. Aroquenta osamaté, po-
biguitiro yamai.

16 Aro ira sobigatsi cara mingoriqué
ipéshaguequero ora tirigo cara ishatigotequé
yobiguitéro omagaro cara quibatsiqué. 17 Aique
isotocané basini ironomire Tosorintsi cara
ibangoqué Jonogaguite. Aisati ipogoquero
catsébaro ishatigote. 18 Aro isotocané basini
irisaanganetsite cara pitagani casangajengaro.
Iriro casintaro tsitsi irooti cara Tosorintsi

iratsipiriacagaiguéri ira matsiguenga. Icaimeéri
ira pogoquero catsébaro ishatigote, icanqueri:

—Yamai popéshatiro Obaterei quibatsiqué oranta
oraga.

19 Aro ipéshaguequero Gbatereipague quibatsiqué
yagaguequero yOguéro cara iragaticomentoqueé
Tosorintsi:  iroonti posigaro cara aiquenta
Tosorintsi inguisasanoiguéri antagaisati ira
tsoengatsiri. 20 Aique pagatiquengani oba
cara sotoqué poeboro. Pisotoatané obaa
opeganaca tojaisonori araatsi, tojainta pareca
cara ibagantequé mora. Jataque jaanta araatsi 300
quirometoro. Cara pisotoatané oja oba iroonti
quiraajaro ocantaro araatsi. Aisa ocanta cara
Tosorintsi ingasitigatasantaiguéri matsiguenga
ira te inguemisantiri. Pisotoatané tojai iraraa.
Iratsipiriacagaiguéri  catsirisonori arosonori
matsiguenga.

15

Irisaanganetsite Tosorintsi yaguéro ora pojo ja-
gaca ora iguisa Tosorintsi.

1 Aisati naniaquero ora cantaca quisanitagantsi
carari nagaguitaga.  Yoniaguénaro Tosorintsi
ora inanénguitsine. Naquenganeintasantaca
cara naniaiguéri canta Jonogaguitequé 7
ironomire Tosorintsi iratsipiriasanoigaqueri ira
matsiguenga. Cara iritsonguéro iriro ora atsipiria-
gantsipague, aro ongaraque cara iguisa Tosorintsi
quero iguisémataigairi ~matsiguenga  aisati.
2 Aisati naniaquero ora cantaca oquibe angaare
catiarisonoriguinte oconoacaro pamari. Cara
jonoica angaare naniaiguéri iraeguli te iragabeiri

cobeingariniro quimingarisonoriguinte tenta
intingomintimari, teatisati irosiacagomento,
teatisati iranintacaguiri irisanguenatiri iripajiro
quimingarisonori. Ipogotaiguéro daripa ora
ipaiguéri Tosorintsi. 3 Icdntabentaiguéri Tosorintsi,
aisa icanta cara icantabenqueri Moisés jirai. Aisati
icantataigué orairasi Quirisito Iroishate Tosorintsi.

Icantataigué icantaigué:

—Natingomi Tosorintsi, tojai picantaguetiro
omagaro caninari, pigabiaiguéri
antagaisati Obironta sintsirisonoriguinte.
Tojai pitasongaguetasanté pobetsiquéro
omagaro, naquenganeintasantacaro.
Ocaninatasanti ora picantagueti, catin-
gasati picanquero. Obiro Itingomisonori
antagaisati matsiguenga. ¢ Natingomi,
¢Pairi inatsi cara quero itingomintimi?
Querojenga  paniro, iribocasitéminta
antagaisati intingominquemi aisati ingan-
inabenquemi, iromanaquemi, inganque:
“Picaninatasanoti Obiro”. Paniro Obiro
caninarisonori, te pingantématiro ora te
onganinate. Iribocasitaiguémi omagaro
matsiguenga negaraca itimaguetaigui
irobaticagueritotasiquimi  iniaiguéronta
cara pinibati catingasati.

5 Aique naniaquero tsomaguisonorinta
ibango Tosorintsi canta Jonogaguitequé cara
pasiriaca cara inasanti Tosorintsi, aisati cara
piné 10 iragdantane osanguenaca mopéqueé.
6 Cara tsomaguisonori ibango Tosorintsi
isotocané iraegui 7 irisaanganetsite Tosorintsi
atsipiriacagantatsiri. Iratsipiriacagaiguéri

ongaraque 7 ira matsiguenga. Icaiganaque
iguitsagarepague catarisonori, ora imatsaguita
obetsicaga oro. 7 Naniaqueri paniro
niaguetatsira caniari ipaguetaiguéri paniropague
irisaanganetsite ibaone obetsicaga oro. Orapague
pojo jagaca ora atsipiriacagaiguérine tsoengatsiri.
Ora atsipiriagantsi iroonti cara iguisa Tosorintsi
Ira pérosati cara itimi. 8 Piacaro pongotsi
irosangueguitere  Tosorintsi,  itasongasanti.
Aitinta tojai catsiari quero icanta iqui
pairiraca ibangoqué Tosorintsi irooti cara ira 7
irisaanganetsite iritsongaiguéro 7 atsipiriagantsi
carantatsi.
16

Ira irisaanganetsite  yosocaiguéro  ora
ibaonegatipague cara quibatsiqué.

1 Aique naquemobéro nibarintsi catsiguero opa-
niaca tsomaguisonorinta ibango Tosorintsi ocan-
queri 7 irisaanganetsite Tosorintsi:

—Pijaigue, posoguiro ora pobaonegati cara
quibatsiqué arota Tosorintsi iratsipiriaca-
gasanoigueri matsiguengajegui.

2 Aique idque obatatsiri yosoquero ora
ibaonegati cara quibatsiqué. Aro isomotaigué
omagaro matsiguenga irisanguenachotaitaga
iripajiro cobeingariniro quimingarisonoriguinte
aisatiira obaticagueritotasicaroirosiacagomento.
Ora isomojegui catsiri aisati sitiri. 3 Aique idque
basini ironomire Tosorintsi ira pitepénguitsi,
yosoquero ora ibaonegati aiquero oquibiaqué
angaare; ora nija opeganaca araatsi cantaca
iraraa camatsiri. Icamaigué antagaisati

caniaripague cara angaarequeé. 4 Aique
iaque basini ira mabapénguitsi yosoquero ora
ibaonegati omagaro cara nijapaguequé aisaticara
picontiatagueti nija. Aisati opeganaca araatsi.
5 Aro naquemaqueri:

—Picaninati Obiro Tosorintsi, picatingati te pin-
gantémate ora cagaro caninatatsi; pérosati cara
picanta: jirai pitimi aisati yamai. Caninataque
pitsipiriacagaigueri, ¢ piniaiguérinta cara yoga-
magaiguéri ira quemisantaiguémi aisati ira co-
mantégotémi. Icogaigué tsoengatsiri araatsi; ya-
mai poOgacari araatsi. Caninataque.

7Aro naquemadque cara inibaté basini cara pita-
gani casangajengaro, icanque:

—TJee, aisonori, Natingomi, Obiro Tosorintsi,
picantaguetiro omagaro pairoraca pigabeirinta
antagaisati. Caninataque cara piguisaiguéri ira
tsoengatsiri pitsipiriacagaiguéri, caninasati pico-
mantégotéri picantobiqueri catingasati.

8 Aro yosoquero basini irisaanganetsite cara
pabaqué arota irisacaigueri matsiguengajegui.
9 Isacasantaiguéri catsirisonoriguinte, carari
pérosati  iguisatsataiguéri Ira  Tosorintsi,
te ingantaiguema yacaqueroca tenta
intingomintimari. Te iraninte irojocajiro
ora icantagueti quimingari.  Carari pérosati
icantocotaguetasitaigacari Tosorintsi Ira
atsipiriacagaiguéri. 10 Aique yosoquero ora
ibaonegati ira basini irisaanganetsite, yamai
icarati pabocorooti, cara iragaantomentoqué
cobeingariniro quimingarisonoriguinte. Iroro
otsitinitaguétané omagaroguite cara igaanti
iriro. Itsicaninetaiganaca cara ininequé



YoniaguériJoan 16:11 xlvii Yoniaguéri Joan 16:15

matsiguenga icatsitasantaiguéninta. 11 Pérosati
cara iguisatsataiguéri Ira Tosorintsi aisati
icantocotaguetasitaigacari.  Iguisacaro isomo
aisati omagaro ora catsitasantéri. Carari te
iranintaigue irojocajiro ora icantaguetaigué
quimingari. 12 Aique yosoquero ora ibaonegati
ira basini ironomire Tosorintsi, yamai
icarati 6, cara oquibiaqué nija jitacha
Eoparates.  Opiriatané nija; yamai ora nija
te oticaigabaqueri ira itingomipague aisati
isoraroteegui ipaniaigaca canta iconteti paba.
13 Aique naniaiguéri ira sogoroniro aisati
ira  cobeingariniro = quimingarisonoriguinte
aisati igomantantatsirite matobiantatsiri;
ipaniaigaca ibagantepaguequé maba camagari
aisati icantaigari ibega maseroniro. 14 Tra
camagari itasongacamagaritaigué ora terai
oneingani. Iatasitaiguéri itingomiegui quibatsiqué
yapatotaigacari, icanqueri:

—Intsome antsibatobaguima omitoco-
tobaguima omanataiguéri Tosorintsi aisati
antagaisati ira quemisantaiguéri. Patiro

cataguiteri opoguiriaiguéri.

[jitasitaigacaro negaca irirojegui, Iriro
canténguicha Tosorintsi cantaguetatsi pairoraca,
Ira agabeirine antagaisati. Quero pairi agabeiri
Iriro. 15 Aique inibaté Quirisito icanque:

—Atsi pinetse. Naro boquénguitsine cara te
iragueina matsiguenga aisa nacantariibega cosir-
inti bocatsi cara te pigueiri. Inganinataigué an-
tagaisati ira aguiaquinara, ira obetsiquenguicha,
cantaca quero isami. Nocoguini inganinate,

quero icantaguetiro ora te onganinate. Ingan-
quimari ira quitsagatacha caninasati, quero inia-
gani saacanari, quero ipasiquiti.

16 Aro naniaiguéri ira camagari cantaca
maseroniro yapatotaiguéri ira itingomipague
cara caninaguiteroqué ijitaigui jorio Arimajeron.
17 Aique ira irisaanganetsite Tosorintsi, ira
carantatsi, yosoquero ora ibaonegati cara
coguentimaqueé. Aito cara naquemaqueri
cara inibaté Tosorintsi cara iragaantomentoqué,
icanque catsigue:

—Aroque moncaraca antagaisati.

18 Ajto cara pomandtaguetanaca omanarontsi,
otiiringaguetané,  aisati posebatasantanaca
sintsirisonoriguinte omagaro quibatsi pabisiro
omagaro basini  osebatacharipague cara
inaigasegui matsiguenga quibatsiqué jirai
irooti yamai. 19 Aro pitsiraaguetané oquibe
poeboro jitacha Babironia piporocané omagaro
pongotsi, tsongaca; aisati piporocané omagaro
basini poeboropague omagaroqué quibatsi.
Te iromaguisantiro Tosorintsi ora icantagueti
te  ongomeite Babironiasati; iguisasan-
taiguéri, itsipiriasantacagaiguéri. 20 Aisati
osiringaguetanaca antagaisati oboguesipague
aisati opeganaca omagaro oguitojapague.
21 Aisati oparigaguetané oquibeguinte iringue,
ora tinatatsi patiro 40 quiro. Pérosati ira
matsiguenga iguisaneintasantaiganaqueri
Tosorintsi, icantocotaguetasitaigacari aroquenta
yobarigatequeri ora iringue icasitigatasanoiguéri
itsipiriacagasantaiguéri.

17

Iquenguitsatocoquero Babironia cara inguiséro
Tosorintsi.

1 Aique ipocasipéna paniro irisaanganetsite
Tosorintsi aroque yosoquero ora ibaonegati,
icampéna:

—Omana yaca. Noniaguémiro ati ongantima
cara Tosorintsi inguiséro ingasitigatéro ora
tsinane antagueantatsiri antaguetiri Sérari,
pisobiaque oquibequé nijapague ora ocanti
ocantacagaiguéri matsiguengapague ora
quimingaro. 2 Ipocasitaiguéro itingomipague
quibatsisati iquemisantaiguéro. Pogometaiguéri
cara intingomintimari ibabane ira yobetsiqué
matsiguenga, Iijitosorintsitasitacari. Aisati
omagaro matsiguenga ocantaguetacagaiguéri
ora te onganinate iquemisantaiguéronta
ogomeantane quimingaro.

3 Aro naniaquero ora cantaca quisanitagantsi
carari nagaguitaga. Aro ydganéna cara tera
ontimingani, poniaguénaro Isére Tosorintsi
ora tsinane (quijégotari ira iguibeguinte
cobeingariniro quimingarisonoriguinte
quiraari, iguito ocarati 7, aisati itsei 10.
Irisanguenataga iganaqué cobeingariniro
quimingarisonori tojai ora cantégotaguetasitari
Tosorintsi. 4 Ora tsinane ocanaque oguitsagare
quiraaquisaamagori. Aisati poganinatacari oro
aisati caninaquiropague mopéqui coboriaquiro
aisati cataquiro imapénequi shaota. Opogoquero
otsotane obetsicaga oro. Piagantacaro tojai
ora quimingaropague ora ocantagueti. > Cara

ochotaiqué osanguenaca opairo ora tera
ogOtingani, ocanti:  “Oquibe Babironia ora
ogometaiguéro tsinane antagueantatsiri on-
taguetiri cagari ojime aisati pogometaguetaiguéri
tojai matsiguenga iquemisantasitaigari ibabane
ira yobetsiqué iriro ijitosorintsitasitacari”.
6 Aique naniaquero tsinane nigoque cara
osinguitacaro iraraa quemisantaiguéri Jesos, ira
pOgagantaigué pairiraca pégatsataro. Ocaninatané
cara pogamagaiguéri. Cara naniaquero, tojai

naquenganeintasantacaro. 7 Yosamiténa
irisaanganetsite Tosorintsi icané:
—¢Pairo  piquenganeintobica? Nongo-

mantégotémiro  tsinane ora te  pigotiro,
aisati nongomantémi ora te pigotocotiri ira
cobeingariniro  quimingarisonoriguinte ira
oqueicoca, iguito ocarati 7, aisati itsei 10. 8 Ira
cobeingariniro  quimingarisonori  piniaque
itimabeca jirai, teni irinaje yamai, carari
pénibaque  iripigaima  irigontetanae  cara
omoroqué jatatsi tsomaguisonorinta. Aiquenta
Tosorintsi iragaqueri cara Sharincabeniqué.
Cara jirai irorai yobetsiqué quibatsi Tosorintsi,
isanguenaquero iripajiroegui antagaisati ira
]atengultsme ]onogagulteque intimaigué perosatl
Carari iraegui quibatsisati tsoengatsiri ira
te irisanguenatégotima, inguenganeintasan-
taiguémari ira cobeingariniro quimingarisonori
cara itimabeca jirai, ira te irinaje, aique
irigontetaje aiquenta. 9 Pairiraca ogo0tatsi,
inguemobéro ora nanganqueri yamai. Ora
iguito caratatsi 7 posigaro 7 oguitoja cara
pisobiaque tsinane. 10 Aisati ora 7 iguito posigari



YoniaguériJoan 17:11 i YoniaguériJoan 17:16

7 cobeingari: aroque icamaigué pabocorooti,
ainta paniro yamai, aiquenta iribocapé
carantatsiri. Carari cara iribocapé, quero
itingomibintanti cosamani. 11 Ira cobeingariniro
quimingarisonoriguinte itimabeca jirai, teni
irinaje yamai, irianti paniro cobeingari itingomi
icarati 7 ira nacantocotaiguémi. Iriro canténguicha
inganiatanae, intingomibintaigairi matsiguenga
aisati. Aiquenta iriaté Sharincabeniqué.

12 Aisati icanquena ironomire Tosorintsi:

—~Ora itsei ocarati 10 piniaque iroonti posigari
10 cobeingari intingomibintanque arosata
aiquenta, intsibataiguémari cobeingariniro
quimingarisonori. 13 Ira 10 cobeingari
iquengaigaca iraguiataiguéri cobeingariniro
quimingarisonori ingantaiguéneri pairoraca
ingocagaiguéri. 14 Iripégataigabitémari Iroishate
Tosorintsi, iromanataigabitémari, Irari Oisha
agabiaiguérine ira 10 cobeingari, Irironta
Itingomi omagaro basini cobeingaripague,
itingomibintasanoiguéri antagaisati. Tosorintsi
icoigaiguéri omagaro quemisantatsiri ira coshoni
yoguiataiguéri Ira Oisha, iquemisantaiguéri.

15 Aisati icanquena irisaanganetsite:

—Ora nijapague cara pisobiaque tsinane
antagueantatsiri aisati ocantari ibega antagaisati
matsiguengapague cara negaraca itimaigui
quibatsiqué aisati pairorapagueraca irinibare.
16 Aique ira cobeingariniro aisati itsei ora
caratatsi 10 irianti cobeingari tsipataigari
ira  quimingarisonoriguinte, inguisaiguéro
ora tsinane antagueantatsiri irojocaiganajiro,
irisopoquero, iritaguéro, iritsonguéro,

iraagaiguéro irooti obatsa. 17 Tosorintsi
ingueancagaiguéri ira 10 cobeingari ingantaigué
ora ingocagaiguéri Iriro arota omoncaratima
ora iquianca Iriro. Aisati Tosorintsi inganqueri
ira cobeingaripague cara inguemisantaiguéri
cobeingariniro quimingari. 18 Qra tsinane
quimingaro piniaque posigaro oquibe poeboro
quimingaro ongabiritanéma aiquenta obataiguéri
ira cobeingaripague omagaro quibatsiqué.

18

Tojai iraicotaiguéro Babironia.

1 Aique naniaqueri basini ironomire Tosorintsi
ipaniaca Jonogaguitequé yamasobingopé. Tosor-
intsi ipéri tojai isintsire, yosangueguiteti, iroro
iquétagueantaro quibatsi. 2Icampé catsigue:

—Piporoque ora oquibe poeboro jitacha
Babironia ocomeriguetané. Ipoguiriaigaca
antagaisati Babironiasati. Yamai irianti
timaigatsi camagaripague cara poeboroqué,
aisati ainta camagari iromingaga. Aisati itimi
omagaro araguetatsiri quimingari. 3 Cantaca
tsinane antagueantatsiri, ira Babironiasati
icantaguetiro quimingari aisati yogometaiguéri
matsiguengajegui ingantaguetasanté ora te
ongomeite. Aisati icantaguetacagaiguéri
cobeingaripague tojai ora te onganinate. Aisati
icaninabentaigapéri iraegui pimantatsiripague;
ipaniaigaca  parigotipaguequé yamaigapéro
pairoraca ipimantapéro yaguéri tojai quirequi,
yaganéro basinipague, ipimantaiguéro
yasintasantaguetanaca.

4 Aique naquemaqueri Tosorintsi canta Jonoga-
guitequé, icanque:

—Obirojegui quemisanquina, pisoto-
cané Babironiaqué pijdigue canta jaanta.
Nasintaiguémininta, quero  picantari ira

te inguemisantina, quero picantaguetiro
pairoraca ora cagaro caninatatsi, aro quero
pitsibataigari cara natsipiriasanotagaiguéri
Babironiasati. 5 Tojaisonori icantaguetasanoti

quimingaropague, quero  nomaguisantiro
ora icantaguetopiantaigué. 6 Jirai tojai
itsipiriacagaiguéri basini, yamai  tojai

pOpégataiguémari, aiquero pijatanétigue pitsipiri-
acagasantaiguéri iriro. 7 Yasintaguetaigabitacaro
tojaipague; ijitaigabitaca caninari, yoguibataca
ijitaigaca yabisaiganaqueri omagaro basini.
Itimobitaiguéro pairoraca icogaguetaigué. Carari
aisa ocanta yamai pitsipiriasanotagaiguéri,
pigaséretasantacagaiguémari aisa ocanta cara
icaninataigué. Icantaigabitaca:  “Naroegui
obatatsi nacantaro pibega tsinane iina
itingomi, cagarina naro ogamaimentaga, te
nongoguimaro pairoraca, quero nogaséreta”.
8 Iroro ora patiro cataguiteriqué opogobique
atsipiriagantsi poguiriagantsi cara Babironiaqué.
Ira Babironiasati ingamaigué, iragaséretaiguéma,
iritasegaigué, iritagaiguéma. Naronta Tosorintsi,
nagabeirinta  antagaisati, natsipiriasanota-
gaiguéri nangasitigataiguéri.

9 Omagaro igobeingariteegui quibatsisati ji-
rai icaninabentaigabitaro Babironia itsibataigari
Babironiasati cara icantaguetasantaigué ora te
onganinate. Yamai iraicotaiguéro, icaimaigué

cara iniaiguéro ora catsiari cara pitaquengani
Babironia. 10Yaratingaigué jaanta inetsaiguéro, it-
sorogaigué aroca Tosorintsiingasitigataiguéri iriro
aisati. Icantaigué:

—jAaaiil Piniacatsigatasantéro obirojegui
Babironiasati. Quero pagamaro ora cataguiteri
pitsipiriagantsite, picasitigatasanténgani.

1T Aisati ira pimantaguetatsiripague
iraicotaiguéro Babironia, icaimaigué tenta
irinaje pairi manantajirone ora ipimantaigabita.
12 Yamaigapéro tojaipague, carari tigueti
ingantima imimantaigairi oro, quirequi,
caninaquiropague mopéqui aisati cataquiro
imapénequi shaota. Teatisati imimantaigairo
manchaguintsisite ora jitacha irino, teatisati
quiraaquisaamagori, carenisitero  jitacha
sera. Teatisati imimantaigairo anchato
casangajengaro, basini anchatopague caninaro,
irai catarisonori irasi iripanti (elefante), teatisati
coshori cateriri aisati coshori asiro, caninaro
mopé ora irobetsicanquima coshori pongotsi.
13 Teatisati imimantaigairo  pachapaneri,
casangajengasero ora yoganinatantaro iguisi,
basini casangajengaro ora iritagué, aisati basini
casangajengaro jitacha mira, aisati basini
jitacha nariro.  Teatisati imimantaigairo oja
oba, asaiti, tirigo aisati caninapanero tirigo;
teatisati baaca, oisha, mora, irisicomento,
aisati matsiguengapague ibimantaga;
aisonori ipimantaguetabetari matsiguenga.
l4Ingantaiguéri:

—Obiro Babironiasatijegui, teni inae omagaro
ora picaninabentaigabitaca. Quero pinai ora

picogasanti popaigue, querootisati pinai ora
caninaropague inomotaigabitémi, quero piniajiro
aisati ora pasintaigabitaca.

15 Traegui pimantaguetaiguéro pairoraca cara
Babironiaqué, yasintaguetaigabitaro, ipobotaiga-
bitari iguireguite. Yamail yaratingaigué jaanta
inetsaiguéro, itsorogaigué cara aroca Tosorintsi
ingasitigataiguéri iriro aisati. Iraicoquero Babiro-
nia, icaimaigué, 16 icantaigué:

—ijAaaiil  Tsongasantaca poboeborote tenta
inae yamai, Babironiasati. @ Picantaigabitaro
tsinane ocanaquero omanchaqui caninasitero
iroonti tera irino quiraaquisaamagori, aisati
poganinatacari oro, caninaquiropague mopéqui
coboriaquiro aisati caninari imapénequi shaota.
jOmanapague pitsonguétémiro omagaro caninaro
ora pasintaguetaigabitaca!

17 Aisati antagaisati pitotsiberi: casintaro, ira
jataguiro, ira tarobacaatiro pitotsi, aisati iraegui
quenantaro, yaratingaigué ibitopaguequé jaanta
18 inetsaigapéro oquibe catsiari cara pitaquengani
ora Babironia, icaimaigué icantaigué:

—iOcaninatabitaca ora oquibe poeboro, te ine
basini ongantimaro Babironia! Pabisiro omagaro
basini poeboropague.

19Tojai yogaséretaiganaca, yogacaro quibatsiigu-
itoqué. Iraicotaiguéro Babironia icaimaigué ican-
taigué:

—iAaaii! Tsongasantaca poboeborote pasi tenta
inae yamai, Babironiasati. Pidtasitaiguémi tojai
oquibe pitotsipague, paganémiro tojai caninari-
pague, ipimantiro ira casintaro yaguéri tojai igu-

ireguite. jCarari omanapague pitsonca omagaro
caninaro ora pasintaguetaigabitaca!

Icaninataigué quemisantatsirijegui.
20 Aique naquemaqueri basini icanque:

—Pinganinaséretaiganaque, antagaisati Jonoga-
guitesati: quemisantatsiri, iragatane Quirisito,
aisati comantantatsiri. Jirai tojai itsipiriasanota-
gaiguémi, carariyamaiipégabentaiguémi Tosorintsi
ipoguiriaiguéri Babironiasati.

21 Aique naniaqueriirisaanganetsite Tosorintsi,
isintsitasanti, itinaaquero oquibe mopé ijoquero
oquibiaqué angaare, icanque:

—Nojoquero mopé nijaaqué, opegasantaca,
quero oniajagani aisati. Aisa ocanta Babironia
oquibe poeboro iritsongasantéro omanapague,
quero oniajagani aitosati. 22 Quero oquemajagani
aisati Babironiaqué onibare daripa, querootisati
isoncati, querootisati icobéti. Quero ini pairiraca
tarobacaatatsine, querootisati oquemajagani
aisati iramposaguimento. 23 Quero posanguegui-
tetaji obotagantsi cara Babironiaqué, querootisati
oquemajagani jiesita cara ydgui iina Sérari.
Jiral ainta inaigabita tojai pimantatsiri aisati
manantatsiri Babironiaqué ipobotaiguéri
tojaisonori iguireguite. Icantaguetacagaiguéri
omagaro matsiguenga tojai ora te onganinate,

yamatobitaiguéri. 24 Aisati ydgagantaiguéri
tojai comantantatsiri aisati quemisantatsiri,
omagaro ira yoOgué. Iroro ora Tosorintsi

ipoguiriaguétaiguéri antagaisati Babironiasati.

19

1 Aique naquemaiguéri tojaisonori Jonogaguite-
sati, icantaigué catsigue:

—Irirosonori caninarisonoriguinte
Otosorintsite: Iriro agabisaicotajai. Icobeingagui-
tetasanoti, yagobiaqueri antagaisati. 2 Aisonori
icasitigataiguéri Babironiasati icomantégotéri
catingasati, iguisaiguéri caninasati, itsipiriaca-
gaiguéri aroquenta icantaguetasanotagaiguéri
omagaro quibatsisati tojai ora te ongomeite,
aisati icantaro pibega tsinane antagueantatsiri
ocantaguetacaqueri basini ora quimingaro.
Tojai ira Babironiasati agamagaiguéri
quemisantatsiri, itsipiriacagaiguéri, iroro yamai
iguisécobentaguétaiguéri Tosorintsi iraisati.

3 Aique icantaigai aisati:

—Icaninatasanoti  Tosorintsi. Pérosati
ogainocanéma ogatsiare Babironia; iritagaiguéma
pérosati Babironiasati.

4 Ira 24 antiasipari aisati itsibasati niaguetat-
sira caniari yobaticagueritotasitaigacari Tosor-
intsi Ira sobigatsi iragaantomentoqué, icaninaben-
taiguéri. Icantaigué:

—Aro negaca. Icaninatasanoti Tosorintsi.

5 Aique naquemaqueri basini ipaniaca
iragaantomentoqué Tosorintsi, icanque:

—Piniacaninataigueri Otosorintsite,
pingantabentiri omagaro obirojegui antaiguineri,
aisati antagaisati pomingatsaqueri; obirojegui

itingomi aisati cagaribi itingomi, piniacaninatiri
omagaro.

6 Aique naquemaiguéri tojai Jonogaguitesati in-
ibataigué catsigue cantaca tojai nija cara ojaritas-
anti aisati ocantaro tijiringapague, icantaigué:

—Icaninatasanoti Atingomi. Itingomib-
intaiguina Iriro Irianti  cobeingarisonori
Tosorintsi  Ira  agabiaiguéri  antagaisati.
7 Intsome anganinabentaigueri anibacaninatéri.
Yamai omoncaraca cara irdaquero iina Oisha,
Irianti Quirisito irdganontaigacari antagaisati
quemisantaiguéri. = Aroque pobetsicaca iina.
8 Inintacaquero onguitsagatimaro caninasitero
jitacha irino catarosonori te onguebatsitémate.

Poganinatacaro irinosite caninasitero aisa
ocantaro pibega ora caninaripague icantague-
taiguéneri ~ Tosorintsi  quemisantatsirijegui.
9 Aique itsibaténa icanquina:

—Pisanguenate “Iraganmaseretmguerl oma-
garo igaimane Oisha cara irdaquero iina, aisati
irapajagaiguéri cara ijiesitatequé”.

Aisati icanquena:

—~Ocari oca pisanguenaque, iroonti aisonori
Irinibare Tosorintsi catingaro.

10 Aro nobaticagueritotasicari ira nibaquena,
nantingominquimarime, carariicanquena:

—Quero picantiro naronta cantaquimi pibega
obiro aisati ibegaiga popiguemisantaneegui ira
comantégotéri Jesos aisati nacantaiguéneri oraico-
cacdi. Quero picaninabentina naro, Irianti Tosor-
intsi pomanocobinté.

Ira quinguitsatocoqueri Tosorintsi aisati ico-
mantégotéri Jesos.



YoniaguériJoan 19:11 lix Yoniaguéri Joan 19:16

Quirisito iqueicocari mora, yomandqueri cobein-
gariniro Arimajeronqué.

11 Aique naniaquero Jonogaguite pasirianaca
cara icontetapé mora catari, aisati Ira
Quirisito  quijégotacari, ijita Catingatatsiri
iroonti icanquero ora aisonori; icanque
caninasati aisati catingasati cara igdanti aisati
cara yomandanti imoncaracaronta irinibare.
12 Ora iroqui cantaca tsitsi cara pitairinga;
yagobiaiguérinta iraegui pégaigari, aro imatseica
imatseiro obetsicaga oro itingomibintaiguéri
omagaro cobeingaripague; aisati aiti iripajiro
osanguenaca, paniro Iriro igétiro. 13 Iquitsagataro
iguitsagare arosonori ipantabaguitacaro
iraraa; ora iripajiro ojita Irinibare Tosorintsi.
14 Yoguiataiguéri isoraroteegui ipaniaigaca
Jonogaguitequé iquitsagataro irinosite
catarosonori, iqueicotaigapari imoraneegui
catari. 15 Picontetapéri ibagantequé Quirisito
irinibare_cantaca isabirite catsébarisonori ora
Iricarantemari 1raegul te Inguemisantaliguerl

teatisati  intingomintaiguemari. Irianti
cobeingarisonori intingomibintasantaigapéri
antagaisati  matsiguengapague, iragabeiri

omagaro, quero pairi pégatarine.  Aisati Ira
cobeingarisonoriinguisaiguéri ira te inguemisan-
tiri iratsipiriasanotagaiguéri, ingasitigataiguéri,
aisa ongantimame iragatiquéri iritsinacaiguéri

cantaca ira agatiquéro oba. Tosorintsi
quisatsataiguéri  Irianti  sintsirisonoriguinte
Ira agabeiri antagaisati. 16 Aiti iripajiro

osanguenaca cara iguitsagarequé aisati ibariqué;
ocanti:  “Igobeingariteegui omagaro basini

cobeingarijegui aisati Itingomisonori omagaro
basini itingomiegui”.

17 Aique naniaqueri basini irisaanganetsite
Tosorintsi yaratianque cara pabaqué,
icaimaiguéri catsigue antagaisati tisopague,
icantaigabaqueri:

—Omana popatoitaigapéma pijagaigueri ibatsa
imaiguémiri Tosorintsi. 18 Pijagaigueri ibatsa itin-
gomipague, ibatsa igapitante, ibatsa isorarote,
ibatsa imorane aisati irasi ira quijégotaigari; pi-
jagueri ibatsa omagaro matsiguenga: ibiman-
taga aisati irasi casintari, ibatsa cobeingaripague
aisati cagari itingomi, omagaro.

19 Aisati naniaiguéri ira cobeingariniro quimin-
garisonoriguinte  aisati  igobeingaritepague
quibatsisatiegui aisati isoraroteegui, yapatota-
sitaigaca iromanataigabaquerinime Ira quijégotapari
imorane catari aisati isoraroteegui. 20 Yaguéngani
ira cobeingariniro quimingarisonoriguinte aisati
yaguéngani igomantantatsirite matobiantatsiri
ira tosongomotasantéri ira quimingarisonori ora
yamatobiantaigacari tojaisonori matsiguenga,
aisati icanqueri matsiguenga cara quero
iquemisantiri Tosorintsi aisati isanguenatoco-
taigacaro iripajiro ira quimingarisonori cara
ichotaiqué matsiguenga aisati yobaticagueritot-
asitaigacaro irosiacagomento ira cobeingariniro
quimingarisonori. Aro yagaiganaqueri pitirooti,
ira quimingarisonori aisati igomantantatsirite
matobiantatsiri, ijocaiguéngani canianiro
cara  Sharincabeniqué cara  pamariqué
oconaga asopire ora ojenga camanijiantatsi
otojetacagantatsi. 21 Iraegui basini tintaigacari

ira  cobeingariniro = quimingarisonoriguinte
yOguéngani isabiritequé ora paniacari
ibagantequé Ira quijégotacari imorane catari,
yogamagaiguéri irinibarequé. Aro yaguétaigap€
antagaisati tisopague, yaagaigapéri ibatsa
igamagaegui, iquemasetaigacari.

20

Yasitocoquengani Satandas 1,000 osarini.

1 Aique naniobéri basini ironomire Tosorintsi,
ipaniaca Jonogaguitequé, yamasobingope,
yamapéro  irasiriamento irasirianquimaro
ora omoro jatatsi tsomaguisonorinta, aisati
yamapéro oquibe  carenatsa  coshotsari.

2 Yagapéri ira iguibe sogoroniro aisati ijita
marangueniro irinaga aisati ijita camagari
aisati Satands, yoguéshotigasantapéri cosamani
ipirisotéri 1,000 osarini. 3 Aisati ijoqueri cara
omoroqué jatatsi tsomaguinta, yasitocotasantéri
arota quero isotocaji, quero yamatobitaigairi
quibatsisati irooti cara ongaraque 1,000
osarini. Cara omoncaraquima 1,000 osarini
irasiriégotairi cara omoroqué, iromisotocajiri
carari quero icosamaniti. 4 Aique naniaiguéri
isérejegui  tojali quemisantatsiri isobicaigué
iragdantomentopaguequé; icantaiguéri Tosorintsi:
“Pingomantégotaigueri matsiguengajegui”. Jirai
iraegui te inguemisantiriira quimingarisonorigu-
inte, teatisati irobaticagueritotasitaiguemaro
irosiacagomento, teatisati  iranintacaguiri
irisanguenatiro iripajiro cobeingariniro cara

ichotaiqué aisati ibacosonoriqué, iquenguitsato-
cotaiguéri Jesos aisati Irinibare Tosorintsi, iroro
yogamagaguétaiguéri. Naniaiguéri iraegui cara
yoganiatairi Quirisito itsibataigari ongaraque
1,000 osarini itingomibintaiguéri matsiguenga.
> Ira quemisantatsiri obataigatsi yoganiatairi;
carari ira basini camaiguénguitsi te inganiataigae
irooti cara omoncaraquima 1,000 osarini.
6 Inganinaséretasantaigué ira obataiguénguitsine
inganiatanae, aisati Tosorintsi iraganinatéri
irirojegui.  Aisati quero iati irirojegui cara
Sharincabeniqué cantaca ira tsoengatsiri te
inguemisante; carari Tosorintsi ingantaiguéri
saserirotijegui, intsibataiguémari Tosorintsi aisati
Quirisito intingomibintaiguéri matsiguenga 1,000
osarini.

Tosorintsiiritsonguéri ira Satands.

7Cara abisanaque 1,000 osarini, iromisotocajiri
ira Satands cara omoroqueé jatatsi tsomaguisonor-
inta, 8 iridtasitaiguéri omagaro matsiguengapague
iromatobitaiguéri. Irapatotasitaiguéri tojaisonori
isorarote iripoguiriaiguérime ira quemisantatsiri.
Irirojegui aisati ingantaiguéma ira jirai ijita Gog
aisati Magog, tojai ingarataigué ingantaiguémaro
pibega ora omaniqui cara otojaigui onamijaqué
oquibe angaare. 9Naniaiguéri cara ipocasitaiguéri
ira quemisantatsiri cara Jerosarénqué, ora
poeboro ininti Tosorintsi, ishongaigaparo cara
iritsongaiguerime ira quemisantatsiri, carari
Tosorintsi igataiguéneri yobarigatetaiguéri pamari
opaniaca  Jonogaguitequé  pipoguiriaigapéri
pitagaiguéri. 10 Ira camagari (Satands) ira

matobitaiguéri tsoengatsirijegui, ijoquengani
cara  Sharincabeniqué  cara  pamariqué
oconaga asopire, cara aroque ijocaiguéngani
ira  cobeingariniro  quimingarisonoriguinte
aisati igomantantatsirite matobiantatsiri.
Canta, pérosati  cara  iratsipiriasanoigué,
ingatsitasantaigué omagaro cataguiteri aisati
antagaisati tsitiniri, pérosati cara irinaque.

Iridigué Sharincabeniqué omagaro ira te
inguemisante.

11 Aique naniaquero oquibe iragdantomento
cataro, aisati naniaqueri Ira sobigatsi cara.
Catingasatiqué Iriro, jataque jaanta quibatsi
aisati Jonogaguite, opeganaca pitirooti, maa,
te oniajengani aisati. 12 Aisati naniaiguéri
ira camaiguénguitsi, itingomipague aisati ira
cagari itingomi. Yaratingaigapé catingasatiqué
iragdantomento Tosorintsi. Otimiaquengani
sanguenaripague, cara osanguenaca
omagaro ora icantagueti matsiguenga te
onganinate aisati otimiaquengani sanguenari
cara isanguenatocotaigaca antagaisati
quemisantatsiri  intiomotaiguéri  Tosorintsi.
Aro  icomantégotaiguéri  paniropague ira
camaiguénguitsi negaraca iriaté, ocomantégotéri
cara isanguenatocotaiguéri ora icantagueti.
13 Ipaniaigaca igamagaegui ira tsitiaquenguitsi
cara oquibiaqué angaare, aisati igamagaegui ira
tijaigacha, icontetaigapé cara yoganiataigairi.
Aisati iconijataigapai ira ]atalguengu1t51 osobiqué.
Icomantégotaiguéri paniropague ira camaigatsi
cara negaraca iridté; ingasitigatéri cara



YoniaguériJoan 20:14 Ixiv Yoniaguéri Joan 21:4

icantagueti paniropague. 14 Aique iraegui
camabiténguicha, negaraca ipaniaca igamaga
aisati isére, jjocaiguéngani canta Sharincabeniqué
cara pamariqué oconaga asopire ora ojenga
camanijiantatsi otojetacagantatsi. Omagaro
jaténguitsine Sharincabeniqué quero isotocaji,
quero ineiri Tosorintsi. 15 Tjocaiguéngani
pamariqué antagaisati ira te irisanguenatégotima
sanguenariqué cara osanguenaca iripajiro
quemisantatsirijegui.

21

Irorai Jonogaguite aisati irorai quibatsi.

1 Aique naniaquero basini Jonogaguite
irorai aisati basini quibatsi irorai. Ora inaga
Jonogaguite aisati inaga quibatsi peguénguicha.
Aisati opeganaca oquibe angaare. 2 Naniaquero
paguépé ora poeboro jitacha Irorai Jerosarén,
ora caninatasantatsi tenta inémate quimingari.
Opaniaca Jonogaguitequé cara Tosorintsique.
Aroque pobetsicaca aisati ocantaro pibega
tsinane poganinataca cara irdaquero Sérari ira
oninque. 3 Aisati naquemaquero irinibare
catsiguero opaniaca iragaantomentoqué, icanque:

—Pinetsaigue. Iaque Tosorintsi inti-
macagaiguéri matsiguengajegui, coshoni
irogaiguéri, irasintaiguémari. Irirojegui
ingantaiguéri  Itosorintsiteegui, irajitaiguéri:
“Pabati Tosorintsi”. 4 Aisati  Tosorintsi
iraganinaséretaiguéri, quero iragaja aisati. Quero
icami pairiraca basini, quero yogaséretaja,
quero icaimégotiri imatsiguenga camatsi, quero

icatsitématai. Aroque pabisanaque antagaisati
ocapague.

5> Aique Ira sobigatsi cara iragdantomentoqué
icanquina:

—Pinetse. Naro nobetsicaguetéro irorai anta-
gaisatipague.

Aisati icané:

—Pisanguenatiro oca: aisonori nacanquemi, te

nomatobitématimi.
6 Aique icanquena naro:

—Aroque moncaraca; nitsonquero omagaro.
Naro parintacaro omagaro, aisati Naro
carantérone antagaisati. Aintaca paniro
icogasanti irogodtina, imiretasanté isérequé,
noméri nija caniatacagantatsi, intiomoquina
pérosati. Nomasitémari, quero nocoicotiri.
7 Ira agabeiro ora quimingaro aisaati
ingantopiantinaro ora nococaqueri, nomeéri
omagaro ora noguéneri nacasijaaqueri iraegui
quemisantatsi. Aisati nontomintémari iriro,
aisati irajiquina Itosorintsite. 8 Irari iraegui
tsorogaiguéro iraguiatiri Jesos, ira tsoengaiguéri,
ira  cantaguetiro  quimingaropague, ira
Oguiri matsiguenga, ira antaguetiro tsinane
cagaro iina aisati ora antiri cagari ojime, ira
matsiantatsi aisati yamatobiantaro imatsine, ira
manégotaiguéri ibabane irianti ira yobetsiqué
matsiguenga ijitosorintsitasitari, ira tsoigacha,
omagaro icaegui iridigué Sharincabeniqué
cara pamariqué oconaga asopire ora ojenga
caminijiantatsi otojetacagantatsi. Quero ineiri
Tosorintsi.

Ora Irorai Jerosarén.

9 Aique ipocasiquina paniro irisaanganetsite
Tosorintsi, ira tsipatari jirai 6 basini irisaan-
ganetsite cara yosocaiguéro ora ibaonegati cara
quibatsiqué itsipiriasanotagaiguéri matsiguenga.
Icampéna:

—Omana yaca. Noniaguémiro ora Irorai
Jerosarén. Iroro ocantaro tsinane cara irdaquero

sérari,  Oca iroonti cantaca iina Iroishate
Tosorintsi.

10 Aro pérosati naniaquero ora cantaca quisan-
itagantsi carari nagaguitaga; yagaséretanéna
canta oquibequé oguitoja, aro poniaguénaro
Isére Tosorintsi ora oquibe poeboro jitacha
Irorai Jerosarén ora caninatasantatsi tenta
inémate quimingari. Opaniaca Jonogaguitequé
cara Tosorintsiqué paguépé quibatsiqué. Ora
poeboro  posangueguitetasantapé  aintanta
Tosorintsi. 11 Ocoboriatasantapé cantaca
mopé caninaro jitacha jasipe ora tojai pipénata,
ocoboriaguitetasanoti aisati osaatasanti.
12 Aiti  oquibe oticoro jataque jonoqué
oshoncaro poeboro. Aiti omoro ocarati 12
cara oticoroqué. Aisati ainta 12 ironomire
Tosorintsi yomisantaiguéro omoropague. Aisati
omoropaguequé osanguenaca iripajiropague 12
itomi Isirael. 13 Aiquero cara iconteti paba aiti
maba omoro; aiquero comate aiti maba omoro;
cara aiquero toonqué aiti maba omoro; aitisati
maba omoro aiquero cara iqui paba. 14 Osobiqué
oticoro aiti 12 oquibe mopé coshori. Patiropague
aiti osanguenaca patiro iripajiro iragatane Oisha
icarati 12.

15 Tra irisaanganetsite nibaquena pogoquero

iromoncaramento obetsicaga oro. Iromoncar-
aquero poeboro, omoro aisati oticoro. 16 Ora
poeboro iroonti cantaca oquibe cajon, aiti otsoba,
otioqui, aisati pite omeriqui, omoncaratobaga
omagaro otsibasati.  Aisa ocanta otsibasati.
Imoncaraquero 2,200 quirometoro. Aisati ora
poeboro jataque jonoqué 2,200 quirometoro.
17 Aique imoncaraquero oticoro ati ocanta
jonoqué, ocaraque 64 metoro. Imoncaraque
irisaanganetsite aisa ocanta imoncaraque
matsiguenga; irootisati iromoncaramento. 18 Ora
oticoro obetsicaga mopé caninaro jitacha jasipe.
Ora poeboro obetsicaga orosonori osaatasantaga
cantaca oniorontsi. 19 Ora mopépague osobiqué
oticoro poganinatantaro tojai mopé caninaro.
Ora mopé obatatsi iroonti jasipe, saaro. Aique
jonoiquero, aiti basini mopé jitacha sajiro,
quisaaro. Aique jonoiquero, dagata sabibiro;
aique esemerara saacaniaro. 20 Aro ocarati
otsibasati mopé. Aiti basini jonoiquero, iroonti
Onise oconagaro quiraaro aisati catari; aique
sarOnise (uiraaro; aique quirisorito cateriro;
aique beriro caniaro; aique topasio iroronianti
cateriro aisati saacaniaro; aique quirisoperasa
caniaro basiniati; aique jasinto iroronianti
quiraaquisaaro aique ora carantatsiri iroonti
amatisita saaquisaaro. Aro ocarati mopé 12
pinasitagueca. 21 Cara omoropaguequé aiti
Sitécoripague obetsicaga iguibe imapénequi shaota,
ijita périra catari. Patiro sitécori obetsicaga
paniro périra. Aisati ora abatsi cara poeboroqué
yobetsicancari orosonori, te ongonagaguitima;

aisati osaatasantaga. 22 Carari te naneiro
ibango Tosorintsi, iguemisantomento, aintanta
Iriro Atingomi Otosorintsite Ira agabeiri
antagaisati sintsirisonoriguinte ini. Aito
cara yamanocotaiguéri Iriro aisati Quirisito
Iroishate. 23 Ira paba te irosangueguitetocotajiro
ora Irorai Jerosarén, teatisati manchacori
iraguétaguetiro. Iroonti irosangueguitere
Tosorintsi aisati irasi Oisha posangueguitetiro.
24 Pérosati irosangueguitetocotaiguéri antagaisati
matsiguengapague; aisati cobeingaripague
iribocasitaigapé ingantaigué: “Obiro Natingomi
cobeingarisonoriguinte, picaninatasanoti”.
25 Quero pasita sitécoripague antagaisati
cataguiteri; quero pinai tsitiniri oquétaguiteténta
pérosati. 26 Antagaisati matsiguengapague
iribocaigapé ingantaigué: “Caninaribi Obiro,
picaninatasanoti”. 27 Quero oqui pairoraca
ora te onganinate, quero iqui ira cantaguetiro
quimingaro, querootisati tsoigachari. Irianti
caiguénguitsine ira sanguenatégoténguicha
isanguenarequé Oisha; intiomotaiguéri Iriro
pérosati.

22

1 Aique yoniaguénaro ironomire Tosorintsi ora
oquibe nija, catiaarisonori, caniatacagantatsiri.
Opaniaca iragaantomentoqué Tosorintsi aisati
irasi Oisha. 2 Ora nija pidtacaquero oquibe abatsi,
otsibataro. Onamijaqué nija aiti anchato ora
catimantague. Paniropague manchacori pini
oguitso. Ora osl otimacagaiguéri caninasati
matsiguengajegui, quero ijanaitai aisati. 3 Cara

Iroraiqué Jerosarén quero pini pairoraca ora
te onganinate ora inguisé Tosorintsi. Quero
pini quimingaro aintanta Tosorintsi aisati
Iroishate iragdantomentoqué. 4 Antagaisati
quemisantatsiri irantaiguéneri Tosorintsi
omagaro ora icocagaiguéri. Iraneborotaiguéri,
aisati irisanguenataga iripajiro Tosorintsi
ichotaiqué. 5> Quero pini tsitiniri cara poeboroqueé,
quero icogui opotagueti obotagantsi, quero ininti
yosangueguiteti paba, irosangueguitequeronta
Tosorintsi Atingomi. Ira quemisantatsiri
intsibataiguémari pérosati intingomibintaqueri.

Itsonquero Joan isanguenare.
6-7 Aique icanquena ironomire Tosorintsi:
—Aisonori oca icanque Atingomi Jesos,

quero yamatobitimi; icanque: “iQuero
ocosamaniti nopogopae!” Jirai Tosorintsi
yogometaiguéri iraegui comantantatsiri
iquenguitsatocotaiguéri. Yamai igaqueri

irisaanganetsite irogometaiguéri omagaro ira
quemisantatsiri atiraca onganquima aiquenta;
quero ocosamaniti cara omoncaraquema.
Tosorintsi iraganinaséretaiguéri antagaisati
quemisantaigabaquero omagaro oca
sanguenarica. 8 Naro Joan, naquemaquero
aisati naniaquero oca nasanguenatocoqueca.
Yoniaguénaro irisaanganetsite Tosorintsi. Aro
nobaticagueritotasicari  ira  ogoltacaquenaro,
nantingominquimarime, 9 carari icanquena:
—Quero picantiro naronta cantaquimi
pibega obiro aisati popiguemisantaneegui
ira comantégotaiguéri Tosorintsi aisati iraegui

quemisantaiguéro oca sanguenarica. Irianti
Tosorintsi pomanocobinté.

10 Aisati icanquena:

—Quero pimaniro oca pisanguenaqueca;
pénibaque omoncarapéma. 11 Ira cantaguetiro
te ongomeite, aiquero iriatanétigue inganquero
pérosati. Ira cantaguetiro quimingaro, pérosati
iraguimingatéma. Aisa icanta ira cantatsi
ora caninaro, pérosati cara inganquero. Ira
quemisantasantatsi, pérosati ingantasanténeri
Tosorintsi omagaro ora icocaqueri.

12Icanque Atingomi Jesoquirisito:

—Quero ocosamaniti cara nopogopae,
nomaguetapéri paniropague ora caninaro, aisa
ocanta cara icantagueti iriro. 13 Naro nacantaro
ora A aisati Z Naronta parintacaro omagaro,
aisati Naro carantérone omagaro. Nobatasanti
natimi jirai, pérosati aintana yamai, pérosati cara
nanganquima aiquenta. 14 Iraganinaséretaiguéri
Tosorintsi iraegui tsaquérone ora iguitsagare
irosaaséretaiguémaronta, aisati nanintacaqueri
intsimaquero oguitso anchato ora catimantague
aisati nanintacaqueri ingaigué noboeboroteque,
ingaiganaque omoroque. 15 Quero iqui
poeboroqué ira cantatsi quimingari. Sotonta
ainta tsoengatsiri, matsi aisati ser1p1ar1 ira
antaguetiro tsinane cagaro iina aisati ora
antaguetiri sérari cagari ojime, aintasati Ogueri, ira
manégotiri ibabane ira yobetsiqué matsiguenga
ijitosorintsitasitari, aisati ira tsoigachari aisati ira
cogatsiiromatobitiri matsiguenga.

16 Aisati icanque Jesos:

—Naro Jesos. Nagaqueri nasaanganet-
site  ingomantaguetaiguéri  omagaro ira
quemisantatsiri ocapague piniaque aisati ora
piquemaque. Yamai pigagajineri obiro. Jirai
Tosorintsi icomantéri David: “Aiquentata
nagaqueri pomatsiguenga iragabisaicotaigairi ira
matsiguenga”. Aro nipoque nomatsiguengatacari
David. Noparintacari David, aisati iriro
nacharine jirai. Aisa Naro cantaca jonogasati
conijatatsi coniamaniqué, yosangueguitetasanti.
Aisa nacanta nosangueguitetocotaigapéri
omagaro matsiguenga.

17 Isére Tosorintsi aisati omagaro quemisan-
queri Quirisito cantaca iina Iroishate, ocantaigué:

—Omana.

Ira quematsi, inganteta:

—Omana.

Iribocapéta ira miretatsi ir0gop€maro ora nija
caniatacagantatsi. Pairiraca coguiro, iribocapéta
irdguimaro, quero icoicotiri.

18 Aisati icanque Jesos:

—Yamal nangamanaaiguéri omagaro ira
quemaiguénane, aisati irinibataiguéro oca
sanguenarica, quero popasiniatitiro.  Quero
pisanguenatiro basini; pinganqueroca,
iratsipiriacaquemi aisati ocanta atsipiriagantsi
sanguenatégoténguicha  yaca  sanguenarica.
19 Aisati quero pobegajiro ora inatsi yaca
sanguenarica; pobeaqueroca, Tosorintsi quero
inintacaguimi pitsimiro oguitso anchato ora
catimantague. Quero pineiro ora poeboro
caninarosonori  ora  sanguenatégoténguicha
yaca sanguenarica. 20 Naro comantémiro

ocapague nacanque: “Jee, quero ocosamaniti
cara nopogopae”.

Aro onganquima negaca. jOmana, Natingomi
Jesos! 21 Nocoguini ingdbintsaiguemi obirojegui
Atingomi Jesos. Aro negaca. Aro ocarati oca
nasanguenaque. joan

